
2020 йил 25 январдан чиқа бошлаган       

Давоми 3-бетда Давоми 3-бетда

Давоми 2-бетда

Давоми 2-бетда

Давоми 6-бетда

ШҲТ саммиТи олдидан

Тарих саҳнидаги эврилиш: 
САМАР+АНДДА ЎЗГАРАЁТГАН ДУНЁ 

УЧУН ЯНАДА КЕНГ /АМКОРЛИК РУ/И 
ПАЙДО БЎЛМО+ДА

Келгуси ҳафтада қадим ва навқирон Самарқандда Шанхай 
ҳамкорлик ташкилоти Давлат раҳбарлари кенгашининг 
навбатдаги мажлиси бўлиб ўтади. Шу муносабат билан 
ШҲТнинг бугунги фаолияти ва халқаро миқёсдаги нуфузи 
ҳақида баъзи маълумотларни ҳавола этамиз.
ШҲТ (кузатувчи ва мулоқот бўйича ҳамкорлар билан) 
маконида 3 миллиарддан ортиқ киши истиқомат қилади.  
Бу ер юзи аҳолисининг қарийб 50 фоизини ташкил этади.

ПрезиденТ ТаШаббуслари — амалда

АСРИЙ ОРЗУЛАР  
УШАЛМО£ДА

Ўзбекистон ШҲТнинг таъсисчи дав-
латларидан бири бўлиб, унинг ривож
ланишида салмоқли ҳисса қўшди. 
Хусусан, расмий Тошкент нафақат 
ташкилотнинг нормативҳуқуқий ва 
институционал базасини мустаҳкам-
лашга, балки аъзо давлатлар ўртаси-
да турли соҳаларда ҳамкорликни кен-
гайтиришга ҳам эътибор қаратмоқда.

2017 йилдан бошлаб Президент 
Шавкат Мирзиёев раҳбарлигида Ўз-
бекистон ШҲТ маконида ўзининг янги 
фаол ташқи сиёсатини яққол намоён 
қила бошлади. Ташкилотга аъзо дав-
латлар билан амалий ҳамкорликни 
кенгайтириш бўйича бир қатор дол-
зарб ташаббуслар илгари сурилди.

Жумладан, 2017–2021 йиллар-
да ўтган саммитларда Ўзбекистон 
 Президенти Марказий Осиё ва бутун 
ШҲТ маконининг транспортлогисти-
ка салоҳиятини янада кенгайтириш, 
туризм соҳасида ҳамкорликни ривож
лантириш, инновацион тараққиёт, ёш 
авлодни қўллабқувватлаш, минтақа-
вий хавфсизликни таъминлашдаги 
ҳамкорликни янада мустаҳкамлаш 
каби йўналишларда жами 50 дан ор-
тиқ таклиф ва ташаббусларни илгари 
сурди.

Давоми 4-бетда

ТараққиёТ сТраТегияси 

Мамлакатимизда 
демократик Янги Ўзбекистон 
давлатчилигини янада 
чуқур равнақ топтириш 
ва мустаҳкамлаш учун, 
Президентимиз таъбири 
билан айтганда, “...ўтиш 
даври — кураш даври. Яъни 
ҳаётимизни ўзгартириш, дунё 
бозорида ўрнимизни топиш 
учун курашишимиз, манфаат 
берадиган ишни қилишимиз 
керак”. Бугун бозор 
муносабатларига асосланган 
демократик, ҳуқуқий, 
фуқаролик жамияти, бошқача 
айтганда, озод ва обод Ватан, 
эркин ва фаровон ҳаёт барпо 
қилиш йўлидан кетаётган 
мамлакатимиз янги тарихи 
зарҳал ҳарфларда битилмоқда. 

Орадан йиллар, асрлар ўтади. Лекин миллий давлатчилиги-
мизни, ўзлигимиз ва инсоний ҳақ-ҳуқуқларимизни тиклаб берган, 
барча ютуқ ва марраларимизнинг замири бўлган Мустақиллик 
куни биз учун, келгуси авлодларимиз учун доимо энг улуғ,  
энг азиз байрам бўлиб қолади.

Шавкат МИРЗИЁЕВ, 
Ўзбекистон Республикаси Президенти

ЯНГИ ¤ЗБЕКИСТОН 
ДАВЛАТЧИЛИГИ: 

БУГУН ВА ИСТИҚБОЛ
Дарё номи бежиз Тўпаланг дейил

маган. Баъзилар уни бебош ва сар-
каш дарё ҳам деб атайди. Чунки 
баланд тоғлардан бошланиб, тор 
даралардан катта тезлик ва шиддат 
билан оқади.

Ўтган асрнинг саксонинчи йилла-
ри ўртасигача айни баҳор ойлари-
да Тўпалангнинг суви тошиб, халқ 

хўжалигига катта зарар етказарди. 
Дарё суви шаштини пасайтириш, 
экин майдонлари, йўллар ва кўприк
ларга зиён етказишининг олдини 

олиш мақсадида ташкилотлар, кор-
хоналар, хўжаликлар техника ва 
одамларни сафарбар қилиб, тўғон-
лар барпо этишарди.

инТервью

Тошкентда Парламентлараро иттифоққа аъзо мамлакатлар парламентлари 
аёл раҳбарларининг 14-саммити бўлиб ўтди

Саммитда пандемия оқибатида  дунёда юзага кел-
ган жиддий ижтимоий ва иқтисодий инқирозлар, ху-
сусан, янги хавф хатарларни бартараф этиш бўйича 
конструктив таклифлар ишлаб чиқилди, уларни бирга-
ликда  амалга ошириш бўйича таъсирчан чоратадбирлар  
белгилаб олинди. 

Саммит якунлари бўйича Тошкент декларацияси  
қабул қилинди. 

Мухбиримиз тадбир иштирокчиларидан айрим-
ларининг таассуротлари ва фикрмулоҳазаларини  
ёзиб олди.

янгича ёндаШувлар

УНУМДОР ТУПРО+  –  
СИФАТЛИ МА/СУЛОТ 

Ер тириклик манбаи. Тупроқнинг устки қатламида доимо ҳаёт 
қайнайди, унда ўсимликлар олами, ҳайвонот ва инсоният 
дунёси яшайди. Ернинг ҳамиша унумдор бўлиши одамзоднинг 
фаровон ҳаётини таъминлайди. Бироқ кейинги йилларда 
тупроқлар табиий ва сунъий омиллар таъсирида деградацияга 
учраётгани сир эмас. Бу дунё мамлакатлари олдига энг 
долзарб масалалардан бири бўлган озиқ-овқат хавфсизлигини 
таъминлаш, бунинг учун тупроқлар сифати ва унумдорлигини 
ошириш вазифасини қўймоқда.

Ниҳоят, 1982 йили дарё сувини бир 
жойда жамлаш мақсадида Тўпаланг 
сув омбори қурилишига киришилди. 
Сиғими 500 миллион куб метрли сув 
омборидаги обиҳаётдан шу пайтга-
ча икки мақсадда — айни ёз ойлари 
Ҳазорбоғ ва Оққапчиғай каналларига 
сув очиб, воҳанинг 100 минг гектардан 
зиёд экинзорларини суғориш ҳамда 
Зарчоб1, Зарчоб2 ГЭСларида энер-
гия ишлаб чиқариш учун фойдаланиб 
келинаётганди.

Президентимиз 2021 йилнинг 12 
июнь кунлари Сурхондарёга ташри-
фи чоғида ичимлик сув муаммосини 
Тўпаланг сув омбори манбалари ҳи-
собига бартараф этиш бўйича топши-
риқ берди.

рақс санъаТи

Сирдарёнинг

Ўзбек тупроғида қадим замонлардан ривожланиб келган 
мусиқа, бахшичилик, айниқса, фольклор рақслари теран 
моҳияти, соф халқона ижро услублари билан томошабинни 
ҳайратга солади. Айниқса, болалар фольклор рақслари 
эстетик завқ бериш баробарида худди алла, эртак ва 
достонлар каби ёш авлодни ҳаётга тўғри муносабатда 
бўлишга, табиатни севиш ва ардоқлашга, юрт тарихини 
ўрганиш ва қадрлашга ўргатади. Айни пайтда уларнинг 
дунёқарашини шакллантиришга хизмат қилиши билан 
алоҳида аҳамиятга эга.  

сеµрли 
“сават”лари

Сурхондарёнинг ўнг 
ирмоғи саналмиш Тўпаланг 
дарёси Ҳисор тоғларининг 
денгиз сатҳидан 3800 метр 
баландлигида жойлашган 
Ҳазрати Султон қор ва 
музликларидан бошланади. 
Узунлиги 124 километр. У 
қор, ёмғир, муз ва ер ости 
сувларидан тўйинади ва 
ўз оқими бўйлаб ўнларча 
ирмоқ, сой ва булоқлар суви 
ҳисобига кенгайиб боради. 
Суви эрта баҳордан то ёзгача 
кўпаяди, кейин секин-аста 
камая бошлайди. Январда 
дарё суви оқими сониясига 
11,5 куб метрни ташкил этса, 
июнь ойида, яъни дарё тошган 
даврда 144 куб метрга етади. 

ХОТИН-¯ИЗЛАР ТИНЧЛИК,
ТАРА¯¯ИЁТ ЙªЛИДА ЯКДИЛ ВА ²АМНАФАС

Бошланиши 1-бетда

Бошланиши 1-бетда

ПрезиденТ ТаШаббуслари — амалда

янгича ёндаШувлар

Шундан сўнг дастлаб объектнинг тех-
никиқтисодий ҳисоблари, лойиҳақидирув 
ишлари олиб борилди. Ўзбекистон сув хўжа-
лиги вазирлиги ҳузуридаги Ирригация ва сув 
муаммолари илмийтадқиқот институти олим-
лари Тўпаланг сув омборидаги сув ҳолатини 
ва таркибини ўрганиш жараёнида экологик 
тоза, ичишга яроқли ҳамда таркибий жиҳатдан 
инсон организми учун фойдали минералларга 
бой ҳамда қаттиқлик даражаси 4 фоиздан ош-
майди, деган хулосага келишди.

Ўтган йил августда қурилиши бошланган 
лойиҳани босқичмабосқич якунлаш кўзда ту-
тилган. Унга кўра, Тўпаланг сув омборидаги сув 
вилоятнинг Сариосиё, Узун, Денов, Олтинсой, 
Шўрчи, Қумқўрғон, Жарқўрғон, Термиз, Бан-
дихон, Қизириқ, Aнгор туманлари ва Термиз 
шаҳрига қувурлар орқали етиб боради ҳамда 
минералларга бой обиҳаётдан 1,7 миллион 
аҳоли баҳраманд бўлади.

Республика “Гидропроект” акционерлик 
жамия ти томонидан тайёрланган лойиҳанинг 

АСРИЙ  ОРЗУЛАР  УШАЛМО£ДА
умумий қиймати 138 миллион AҚШ долларини 
ташкил этади. Aсосий буюртмачи “Ўзсувтаъ-
минот” акциядорлик жамияти, бош пудратчи 
“To'palang HPD Platinum” МЧЖдир. Лойиҳа дои
расида сув омборидан то Термиз шаҳригача 
386,1 километр узунликда металл қувурлар ётқи-
зилади. Унинг 158,2 километри магистрал, 227,9 
километри 12 та туман ва вилоят марказини сув 
таъминлаш узелларигача бўлган ички қувурлар. 
Мутахассисларнинг айтишича, туманлар марка-
зидаги узеллардан қишлоқлардаги хонадонларга 
кичик қувурлар тортиш учун Франциянинг CUEZ 
компанияси ҳамкорлик таклифи билан чиққан. 
Лойиҳада белгиланган ишлар тўлиқ якунлангач, 
қувурлар орқали истеъмолчиларга сониясига 
200 минг метр куб тоза сув етказиб берилади.

Лойиҳа доирасида 10 та туманнинг режа-
лаштирилган манзилида ҳажми 1 минг, 10 минг 
ва 20 минг куб метрдан иборат сув йиғиш ре-
зервуарлари барпо этилади. Бундан ташқари, 
Шўрчи ва Қумқўрғон туманлари оралиғида сув 
босимини сўндириш иншооти қурилади.

Бунёдкорлар ҳозиргача жами 55,4 километр, 
жумладан, 41,3 километр узунликда асосий 
магистрал ҳамда 14,1 километр ички қувур-
ларни ётқизишди. Хусусан, Сариосиё тумани 
ҳудудида магистрал ва ички қувурлар ётқизиш 

ниҳоясига етди, Денов тумани ҳудудида бу жа-
раён 90 фоиз бажарилди. Иш сифатига алоҳи-
да эътибор бериб, тезкорлик билан меҳнат қи-
лаётган бунёдкорлар белгиланган режа бўйича 
йил охиригача Шўрчи туманигача бўлган жами 
88,1 километр масофада, жумладан, 51 ки-
лометр магистрал қувурларни, 37,1 километр 
ички қувурларини ётқизишни тугаллашади.

Режалаштирилган объектларда иш тўх-
тамаслиги учун арматура, цемент ва бо-
шқа зарур хомашёлар етарли. 120 километр  

масофага етадиган, қалинлиги 10 миллиметр-
ли сифатли металл қувурлар келтирилган. 17,4 
минг куб метр бетонлаштириш, 1,63 миллион 
куб метр ер қазиш, 1840 тонна арматура пай-
вандлаш ишлари амалга оширилди.

Aйни дамда қурувчилар қувур тортиш баро-
барида замонавий сув тақсимлаш ва сиғими 
200 минг куб метр бўлган сув тозалаш иншоот
ларини барпо этишмоқда. Тўпалангдан ке-
ладиган сув, аввало, сув тозалаш иншоотига 
қуйилади. Бир неча жараёнда фильтрланади, 

хлорланади, тиндирилади, қум ва чўкиндилар-
дан тозаланади. Сўнг магистрал қувурларга 
тақсимланади. Марказий Осиёда энг баланд 
нуқтада жойлашган Тўпаланг сув омборидан 
сув тепаликдан тушиб келгани учун табиий 
босим билан барча ҳудудларга тенг етиб бора-
ди. Сув тозалаш ва тақсимлаш иншоотларида 
бугунгача 10,4 минг куб метр ҳажмда бетон-
лаштириш амалга оширилди. Тупроқ ишлари 
деярли ниҳоясига етказилди. 910 тонна арма-
тура пайвандланди. Шунингдек, Сариосиё ту-
мани ҳудудида сиғими 1 минг куб метр, иккин-
чисиники 10 минг куб метрли резервуар, Денов 
туманида сиғими 20 минг куб метр сув сақлаш 
ҳавзаси қуриш ишлари қизғин.

— Иш кўлами жуда катта. Aйниқса, магис
трал сув қувурларини йўл кесишмалари, кўп
риклар, каналлар, айрим бинолар остидан ўт-
казиш қийин кечяпти, — дейди лойиҳа ишлаб 
чиқариш бўлими етакчи муҳандиси Ҳусан Ша-
рипов. — Магистрал йўлларда юк ва йўловчи 

автомашиналар қатновига халақит бермаслик 
мақсадида баъзида тунда ишлашга тўғри кел-
моқда.

Қурувчилар қувурларни тортишда сифат-
га алоҳида эътибор қаратиб, харажатларни 
кўпайтирмаслик чораларини излашяпти. Ма-
салан, йўл кесишмалари, кўприклар, канал 
ва бошқа суғориш тармоқлари, коммуникация 
объектлари остидан ўтказилаётган металл 
қувурлар устидан техника, айниқса, юк маши-
налари ўтганда қувурларга зиён етиши мумкин. 
Шунинг учун йўллар, кўприклар остидан ўтаёт-
ган қувурларнинг чидамлилигини ошириш мақ-
садида устига қоплама қувур кийдиришяпти. 
Уларни металлдан ўзлари ясашмоқда. Aгар 
қувур устига кийдириладиган қоплама бошқа 
жойда тайёрланиб, вагонда олиб келинса, те-
мир йўл харажати жуда қиммат бўлиб кетади. 
Шунинг учун металл лист олиб келиниб, цехда 
қопламали қувур тайёрланмоқда. Бу ишга 25 
нафар пайвандловчи уста жалб этилган.  

Лойиҳани амалга оширишда пудратчи таш-
килотларнинг 300 та турли русумдаги техника 
ва механизми сафарбар қилинган. 700 нафар 
пайвандловчи, бетончи, ҳайдовчи, муҳан-
дистехник ходимнинг ҳар бири иш сифати 
учун курашмоқда. Ҳар бир объектда ишчи-
лар овқатланиши, дам олиши, ювиниши учун 
 шароит муҳайё. Маошдан ташқари мукофот-
лар билан рағбатлантирилаётган ишчилар йил 
охиригача белгиланган режага қўшимча яна  
20 километр узунликда сув қувурлари ётқизиш-
ни ният қилган.

Лойиҳа якунлангач, Тўпаланг дарёсининг 
зилол суви минглаб аҳоли хонадонига кириб 
боради ҳамда воҳанинг жанубий минтақаси-
да яшовчи одамларнинг тоза ичимлик сувдан 
баҳраманд бўлишдек азалий орзуси рўёбга 
чиқади. 

усмонали нормаТов, 
журналист

Шу боис, ҳозир дунё давлатлари асо-
сий эътиборини тупроқда органикани 
кўпайтириш ва органик маҳсулот етишти-
ришга қаратган. Органика кам бўлган 
туп роқларда ўсимлик яхши ривожлана 
олмайди, ҳосилдорлик ҳам пасайиб ке-
тади. Озиқовқат ва қишлоқ хўжалиги 
маҳсулотларини доимий ишлаб чиқа-
риш учун эса тупроқлар соф ва озуқага 
бой бўлиши керак. Агротехнологиялар 
қанчалик ривожланган бўлмасин, агар 
ер унумдор бўлмаса, кўзланган ҳосилни 
олиш мушкул. Афсуски, бугунги кунда 
кўплаб мамлакатларда ер деградацияси 
долзарб муаммолардан бири саналади.

Ер сифатининг ёмонлашиш жараёни, 
ҳосилдорлигининг пасайиши ерлар дег
радацияси, дейилади. Бошқача айтган-
да, деградация ҳаёт унсурлари камайган 
тупроқдир. Бунинг натижасида ер тарки-
бининг бузилиши, шўрланиш кузатилади.

Ўзбекистон шароитида ҳам бу жид-
дий муаммо бўлиб, унга қарши замона-
вий чоратадбирлар ишлаб чиқилмоқда. 
Улардан бири жаҳонда кенг қўллани-
лаётган усул — тупроқда органик, яъни 
биологик элементларни кўпайтириб, ор-
ганик деҳқончиликни ривожлантиришдан 
иборат.

Президентимизнинг жорий йил 10 
июндаги “Ерлар деградациясига қар-
ши курашишнинг самарали тизимини 
яратиш чоратадбирлари тўғрисида”ги 
қарорида бу борадаги ишларни янада  

жадаллаштириш белгилаб берилгани 
ҳам бежиз эмас. Хусусан, унда дегра-
дацияга учраган ерларни аниқлаш, унга 
қарши курашиш ва салбий оқибатлари-
ни юмшатиш, худудларда чўлланиш ва 
қурғоқчиликнинг олдини олиш, биохил-
махилликни асраб қолиш, тупроқ унум-
дорлигини сақлаш ва ошириш, қайта 
тиклаш, илғор илмий ишланмалар ва 
инновациялардан кенг фойдаланиш асо-
сида минтақаларни барқарор ривожлан-
тиришга эришиш каби вазифалар белги-
лаб берилган. 

Бу ҳозирги шароитда долзарб масала 
бўлгани ҳолда, алоҳида ўрганишларни 
тақозо этади. Тупроқшунослик ва агро-
кимёвий тадқиқотлар институтининг 
органик деҳқончилик технологиялари 
бўлимини шу йўналишдаги муҳим ту-
зилмалардан дейиш мумкин. Ушбу бў-
лимнинг асосий вазифаси юртимиздаги 
суғориладиган тупроқлар унумдорлиги-
ни сақлаш ва ошириш мақсадида ерлар 
деградацияси ҳамда чўлланиш жара-
ёнларининг олдини олиш, оқибатлари-
ни бартараф этиш, тупроқда органика, 
 макро ва микро элементларни кўпайти-
риш, экологик тоза маҳсулот етиштириш 
тизимини ишлаб чиқиш ва бу бўйича тав-
сиялар тайёрлашга қаратилгани билан 
аҳамиятли.

Органик деҳқончилик: 
экин экишдан то ҳосил 

олингунга қадар
Кўп йиллик тадқиқотлар мамлакати-

мизда тупроқнинг ҳайдалма қатламида 
озуқа элементлари нисбатан камайга-
нини кўрсатмоқда. Бу тупроқ эрозияси 
ва деградациясининг олдини олишга қа-
ратилган органик деҳқончиликни ривож
лантириш заруратини янада оширади. 
Яъни тупроқнинг асосий озуқа элемент-
ларини кўпайтиришда ҳайдалма қат-
ламга компостлар қўллаш, алмашлаб 
экиш тизими, суғориш режими, экин тури 
ва бошқа агротехник тадбирларни тўғри 
олиб бориш кўзда тутилади. 

Органик деҳқончиликнинг асоси тупроқ 
сифатини яхшилаб, ер унумдорлигини 
оширишга қаратилгани ҳолда, экологик 
тоза, серҳосил маҳсулотлар етиштириш 
имконини беради. Дунё бозорини эколо-
гик тоза озиқовқат билан таъминлашга 
қаратилган чоратадбирлар кун сайин 
фаоллашаётган ҳозирги даврда бу ниҳо-
ятда муҳим жиҳат. Қолаверса, замонавий, 
илмфан ва инновацияларга асосланган 
қишлоқ хўжалигини органик деҳқончилик-
сиз тасаввур этиш қийин. Шу билан бирга,  

биологик деҳқончиликни юритиш соҳа 
олимларидан доимий ўрганишлар, илмий 
тадқиқотлар ва янги чоратадбирларни 
талаб этади. Жумладан, юртимиздаги ҳар 
бир деградацияга учраган майдонлар, 
унинг атрофидаги органик ўғит тайёр-
лаш хомашё базалари аниқланади, янги 
турдаги органик ўғитларнинг қўлланили-
ши ҳисобига, ерга бериладиган минерал 
ўғитларнинг йиллик меъёрини 30–40 фо-
изгача кам қўллашга эришилади. Органик 
деҳқончилик агротехнологияси яратилиб, 
кластер, фермер хўжаликлари, экспортёр 
корхона ва бошқа ташкилотларда кенг 
жорий этилади.

Ернинг деградацияга учраши нафақат 
табиий, балки сунъий омиллар таъси-
рида ҳам юзага келади. Яъни деҳқончи-
ликнинг нотўғри олиб борилиши, органик 
ўғитлардан фойдаланмаслик тупроқ хос-
саларининг ёмонлашиши ва ҳосилдор-
ликнинг пасайишига олиб келади. Бун-
дай тупроқларда деградация жараёни 
кучайиб боради. Масалан, ўтган асрлар 
давомида олиб борилган нотўғри қишлоқ 
хўжалиги амалиётлари, ер таркибида-
ги органик моддаларни йўқ қиладиган 
доимий шудгорлаш ишлари тупроқ эро-
зиясини кучайтирди. Қолаверса, саноат 
манбалари, шаҳар чиқиндилари, кана-
лизация лойлари, кончилик ва эритиш 
манбалари, ўрмонларнинг кесилиши ва 
бошқа антропоген омиллар таъсирида 
тупроқнинг ифлосланиши ортиб борди.

Тупроқ таназзулга юз тутишининг 
олдини олишда органик деҳқончилик 
талаб ларига риоя этиш муҳим аҳамият-
га эга. Бу экин турини тўғри танлашдан 
тортиб, тупроқнинг хоссахусусиятлари-
ни доимо назорат қилиш, ерда микроор-
ганизмларни кўпайтириш ва бошқа аниқ 
жараёнларни қамраб олади. 

Ечим ўз қўлимизда
Бугунги кунда тупроқнинг деградация-

га учраши, шўрланиши, турли моддалар 
билан ифлосланиши, сув ва шамол эро-
зиялари, ер ости сув сатҳининг кескин 
кўтарилиши каби омиллар тупроқнинг 
сувфизик, агрокимёвий хоссаларини ўз-
гартириб юбормоқда. Бунга қарши кура-
шишда бир қатор муаммоларнинг илмий 
ечимларини топиш мақсадга мувофиқ.

Биринчидан, мамлакатимизда ер ре-
сурсларини бошқариш, ер фондини ях-
шилаш, ундан самарали фойдаланиш, 
муҳофаза қилиш, тупроқ унумдорлигини 
сақлаш, кўтариш бўйича инновацион тех-
нологияларни жорий этиш керак бўлади.

Иккинчидан, ер билан боғлиқ дунё-
нинг замонавий технологияларини ўр-
ганиш, уларни ўзимизнинг шароитга 
мослаштириш, самарали фойдаланиш 
ва жорий этиш лозим. 

Учинчидан, ҳозир Ер шарида давом 
этаётган чўлланиш жараёнининг олди-
ни олиш, шамол эрозияси жараёнини 
тўхтатадиган ва унинг салбий таъсирини 
камайтирадиган замонавий агротехноло-
гияларни ишлаб чиқиш керак. 

Тўртинчидан, юртимиз суғориладиган 
тупроқларида гумус, яъни чиринди миқ-
дорининг йилданйилга камайиб бораёт-
гани жиддий масала. Шу сабаб, тупроқ 
таркибида озуқа элементларини кўпайти-
риш, уларнинг янги захираларини топиш 
зарур. Акс ҳолда, тупроқлар унумдорлиги 
йил сайин пасайиб бораверади, ер унум-
дорлик қобилиятини йўқотади ва ҳосил 
бермай қўяди. Масалан, Навоий вилояти-
да фосфорга бой Қизилқум фосфорити, 
калийга бой чучук сув лойқаси мавжуд. 
Чучук сув лойқаси ариқлар, захкашлар, 
сув омборларида кўпроқ учрайди ва  

ундан ноанъ анавий ўғит тайёрлашни йўл-
га  қўйиш яхши самарадорликка эга.

Ҳозир ноанъанавий ўғит олиш учун 
хом ашё сифатида асосан, органикага бой 
қолдиқ ва чиқиндилар ишлатилади. Улар-
ни топиш бизда муаммо эмас. Республи-
камизнинг ҳар бир вилоят ва туманининг 
ўзидан чиқадиган қолдиқ ва чиқиндилар 
борки, фермерлар уни излаб узоқ жойлар-
га боришларига ҳожат йўқ. Бундай қолдиқ 
ва чиқиндилардан ўғит сифатида фойда-
ланиш, биринчидан, камхаражатликни 
таъминлайди, иккинчидан, улар комплекс 
ўғит ҳисобланиб, атрофмуҳит учун ҳам 
зарарсиз. Уларни гўнгнинг барча турлари, 
сув омборлари, канал ва ариқларда тўп
ланган чучук сув лойқаси, кузда тўкилган 
дарахт барглари, ипак толаси олиш цехла-
ри ва бошқа қишлоқ хўжалик махсулот-
ларини ишлаб чиқараётган ўғитга айлан-
тиришга лойиқ чиқинди ва қолдиқлардан 
тайёрлаш мумкин.

Ҳар йили тупроқлардан олинаётган 
ҳосил билан бирга, азот, фосфор ва ка-
лий ташқарига чиқиб кетиб, кам миқдор-
да (айниқса, фосфор кам) қайтариляпти. 
Яъни агротадбирларда кирим ва чиқим 
баланси бузилмоқда. Органик деҳқон-
чилик технологиялари ана шу балансни 
меъёрлаштириб, тупроқларни кўпроқ 
озуқа билан бойитишга хизмат қилади.

Бешинчидан, ер майдони чегара-
ланган, яъни кенгаймайди. Шунинг учун 
қишлоқ хўжалиги экинлари, масалан, 
буғдойдан ўртача 50–55 центнер эмас, 
80–100 центнердан кўпроқ ҳосил олиш 
керак бўлади. Аниқроғи, вазият киши 
бошига ишлаб чиқариладиган маҳсу-
лотларни 2 баробарга оширишни тақо-
зо этади. Бунга экинларнинг ҳосилдор 
навларини яратиш, экиш, юқори ҳосил-
ни шакллантириш, соҳага замонавий 
тежамкор технологияларни жорий этиш 
орқали эришиш мумкин.

Олтинчидан, бугунги кунда суғорила-
диган тупроқларимиз шўрланиб, сувда 
тузлар миқдори ортиб боряпти. Сизот 
сувлар кўтариляпти, тупроқнинг мелио
ратив ҳолати борган сари ёмонлаш-
моқда. Бунинг олдини олиш учун коллек-
тордренажлар барпо этилган бўлсада, 

шўрланиш тўлиқ бартараф этилмаган. 
Шу боис, томорқа ер эгалари шўрланган 
тупроқларга ишлов беришда шўрга чи-
дамли экинлар етиштиришга эътибор қа-
ратиши, алмашлаб экиш тизимига амал 
қилиб, муқобил озиқлантириш, суғориш-
ни тартибга солишлари керак бўлади.

Еттинчидан, суғориладиган туп
роқларда экинлар чучук сув ҳисобига 
суғорилади, у ҳам чегараланган. Шун-
дай бўлишига қарамай, сув кўп исроф 
қилиниши ҳолатлари кузатилади. Илга-
ри баъзи ҳудудларда 34 марталаб шўр 
ювиларди, ҳозир шўрланган тупроқларда 
бу жараён 12 марта бажарилади. Чунки 
бу тадбир фойдали бўлсада, кўп сув 
сарфланади. Шунинг учун экинлар экиш, 
уни етиштиришда сув иқтисод қилиниши 
керак. Томорқа ер эгалари ҳам экинлар-
ни назоратсиз суғориши тўғри эмас. Сув 
борган сари тежашни талаб қилмоқда.

Саккизинчидан, ер билан боғлиқ ил-
мий тадқиқотлар, инновацион лойиҳа-
ларни янада фаоллаштириш, уларнинг 
самарасини ошириш зарур.

Тўққизинчидан, умумтаълим мактаб
лари, агро коллежлар ва техникумлар 
ўқуврежаларида тупроқлар ҳақида, 
айниқса, органик деҳқончилик тушунча-
лари бўйича ажратилган ўқув соатлари 
жуда кам. Таълим муассасалари ўқув ре-
жаларига органик деҳқончилик, тупроқ-
шунослик фанлари киритилиб, ёшлар-
нинг бу борадаги билимларини ошириш 
фойдадан ҳоли бўлмайди. Мазкур йўна-
лишда малакали кадрларни тайёрлаш 
ҳам керак. Чунки дунёда тупроқ муам-
моси бундан кейин янада долзарблашиб 
бораверади. Унинг олдини олишга қара-
тилган янги лойиҳаларни эса малакали 
кадрлар, ёшлар ишлаб чиқади. 

Умуман, ер азалдан инсониятни озиқ
овқат маҳсулотлари билан таъминлашда 
асосий омил саналади. Шу сабаб доимо 
тупроқларимизга эътиборли бўлиши-
миз, уни келажак авлодларга соф ҳолда 
етказмоғимиз шарт. Зарарланган туп
роқларни қайтадан “ҳаётга қайтариш”, 
ерларнинг сифати ва ҳосилдорлигини 
оширишда эса замонавий технология-
лар, янгича ёндашувлар асқатади.

УНУМДОР ТУПРО+  –  СИФАТЛИ МА/СУЛОТ 

бахтиёр аТоев,
Тупроқшунослик ва 
агрокимёвий тадқиқотлар 
институти бўлим мудири, 
қишлоқ хўжалиги фанлари 
доктори

Бунёдкорлар ҳозиргача жами 55,4 километр, жумладан, 
41,3 километр узунликда асосий магистрал ҳамда 
14,1 километр ички қувурларни ётқизишди. Хусусан, 
сариосиё тумани ҳудудида магистрал ва ички қувурлар 
ётқизиш ниҳоясига етди, денов тумани ҳудудида Бу 
жараён 90 фоиз Бажарилди.

лойиҳа доирасида 10 та туманнинг 
режалаштирилган манзилида ҳажми 1 минг, 10 
минг ва 20 минг куБ метрдан иБорат сув йиғиш 
резервуарлари Барпо этилади. Бундан ташқари, 
шўрчи ва қумқўрғон туманлари оралиғида сув 
Босимини сўндириш иншооти қурилади.

ҳар йили тупроқлардан олинаётган ҳосил Билан Бирга, 
азот, фосфор ва калий ташқарига чиқиБ кетиБ, кам 
миқдорда (айниқса, фосфор кам) қайтариляпти. яъни 
агротадБирларда кирим ва чиқим Баланси Бузилмоқда. 
органик деҳқончилик теХнологиялари ана шу 
Балансни меъёрлаштириБ, тупроқларни кўпроқ озуқа 
Билан Бойитишга Хизмат қилади.

ШҲТ саммиТи олдидан

Уларнинг қарийб барчаси амалга оширилган. 
Бу каби таҳлиллар Ўзбекистон илгари сурилган ва 
амалга оширилган ташаббуслар кўрсаткичи бўйича 
ШҲТда етакчи ўрин эгаллашини кўрсатмоқда.

Бу йилги Самарқанд саммити ўзгараётган дунё-
нинг янги руҳини яратишга замин бўлиши айтил-
моқда. Алоҳида жиҳати — ушбу тадбир ШҲТ етак-
чиларининг 2019 йилдан буён биринчи юзмаюз 
учрашуви бўлади. 

Ўзбекистоннинг ШҲТга раислиги даврида асосий 
эътибор ташкилот доирасидаги ҳамкорликнинг сав-
доиқтисодий алоқаларни мустаҳкамлаш, саноат 
кооперациясини илгари суриш, транспорт коммуни-
кацияси ўзаро боғлиқлигини кенгайтириш, рақамли 
трансформация ва “яшил” иқтисодиёт, ШҲТнинг 
халқаро нуфузини мустаҳкамлаш каби энг муҳим 
устувор йўналишларига қаратилди.

Дунё миқёсида йилнинг энг йирик ва нуфузли тад-
бири, дея эътироф этилаётган мазкур саммит олди-
дан Ўзбекистоннинг ШҲТ ишлари бўйича мил-
лий координатори Раҳматулла  НУРИМБЕТОВ 
билан суҳбатлашдик.

— Шанхай ҳамкорлик ташкилоти Давлат раҳ-
барлари кенгашининг навбатдаги мажлиси айнан 
 Самарқандда бўлиб ўтаётгани алоҳида рамзий 
маъно касб этади, — дейди Р.Нуримбетов. — Чунки 
Самарқанд минг йиллар мобайнида ғарб ва шарқ-
ни, шимол ва жанубни, турли цивилизацияларни 
бирлаштириб турган, инсоният тамаддуни йўлида 
хизмат қилган қадимий ва ҳамиша навқирон шаҳар-
дир. Бу заминда илмфан, маданият, иқтисодиёт ва 
бошқа соҳаларда ҳаётни фаровонлик ўзанига буриб 
юборувчи илғор ва бунёдкор ғоялар шаклланган.

Бугунги дунёда ўзаро боғлиқлик тенденциялари 
муҳим аҳамият касб этмоқда. Давлатларнинг ривож
ланиши бирбирига тобора боғлиқ бўлиб бор япти. 
Масалан, бирор давлатда қандайдир инқироз юз 
берса, бу кўп ўтмай бошқа мамлакатларда ҳам акс 
этиб, таъсир кучини тез ўтказмоқда. Шунга қарамай, 
афсуски, айрим ривожланган давлатлар ўртасида 
ўзаро ишонч руҳи йўқолаётганини ҳам кўриб туриб-
миз. Бу геосиёсий рақобат кучайишига сабаб бўла-
ётгани бор гап. Ўз навбатида, бундай қалтис вазият 
бошқа давлатлар тараққиёти ва уларнинг барқарор 
ривожланишига салбий таъсирини кўрсатяпти.  
Шунингдек, хал қаро ҳамкорликка путур етказяпти.

Шундай зиддиятли вазиятлар, таҳликали давр да 
Самарқанд саммитининг аҳамиятини англаш қийин 
эмас. Чунки ШҲТ ўз номи билан ҳамкорлик учун 
фаолият кўрсатаётган ташкилот. Ўтган йигирма бир 
йил ичида ташкилот шу принципни оқлаб келмоқда. 
Айнан мана шундай модель нафақат минтақа ёки 
ташкилотга аъзо давлатлар, балки бутун дунё учун 
жуда муҳимдир.

— Ўзгараётган дунё ҳақида айтдингиз. Бу, 
моҳиятан олганда, янги тамойиллар, янгича 
дунёқараш ва мутлақо бошқа дипломатик ён-
дашувларни талаб қиладиган, халқаро ташаб-
бускорлик ва илғор фикрлаш чақириғини юза-
га келтирадиган ҳодиса. Шу маънода, бугун 
“Самарқанд руҳи” ҳақида кўп гапириляпти. Бу 
ерда гап Самарқанд саммитининг халқаро аҳа-
мияти ҳақида бораётгани маълум. Айтинг-чи, 
 “Самарқанд руҳи” қандай аҳамият касб этади? 

— Ҳар бир сиёсий жараён ўзига хос феноменга 
эга. Самарқандда бўлиб ўтадиган саммитни ҳам 
янги сиёсийдипломатик феномен, дейишимиз 
мумкин. Боиси, бу саммит ўзига хос “Самарқанд 
руҳи”ни яратмоқда.

Энди “Самарқанд руҳи” ҳақида гапирганда, ав-
вало, айтиш жоизки, бу Ўзбекистоннинг, қолаверса, 

Тарих саҳнидаги эврилиш: 
САМАР+АНДДА ЎЗГАРАЁТГАН ДУНЁ УЧУН 

ЯНАДА КЕНГ /АМКОРЛИК РУ/И ПАЙДО БЎЛМО+ДА

бутун Марказий Осиёнинг тамаддунга бой мероси-
ни ўзида мужассам этади. Ўзаро фойдали савдо, 
фаол ҳамкорлик, самимий мулоқот, ишонч муҳити, 
маслаҳатлашув руҳи айнан Самарқанд феномени-
да ўз ифодасини топмоқда.

Нима учун биз “Самарқанд руҳи” ҳақида гапир
япмиз? Чунки бу руҳ Ўзбекистоннинг янги ташқи сиё
сатидан озуқа олади. Президентимиз юритаётган 
очиқ ва прагматик ташқи сиёсат айнан  “Самарқанд 
руҳи”га асос бўлди. 

2017 йилда Самарқанд шаҳрида Марказий 
Осиё да илк бор янги ҳамкорлик ва ишонч муҳитига 
асос солган халқаро конференция бўлиб ўтган эди. 
Шу тариқа Марказий Осиёда юзага келган янги сиё-
сий жараён айнан Самарқанд заминидан руҳ олган. 
Бугунги “Самарқанд руҳи” негизида ҳам Марказий 
Осиёдаги мана шундай илиқ муҳит — ўзаро ҳамкор-
лик ва самимий ишонч тамойили  турибди.

Шанхай ҳамкорлик ташкилотида “Шанхай руҳи” 
ҳам мавжуд. Ўзаро англаш, тенглик, маслаҳатла-
шувлар ва маданиятлар хилмахиллигига ҳурмат 
билан қараш каби тамойиллар “Шанхай руҳи”ни 
ташкил қилади.

Бу, албатта, мамлакатимизнинг буюк тарихи-
да намоён бўлган тушунчалар. Шу жиҳатдан “Са-
марқанд руҳи”нинг “Шанхай руҳи” билан  ўзаро боғ-
лиқлигида яна бир рамзий жиҳатни кўриш мумкин. 
Улар бирбирини тўлдиради ва бойитади. Марка-
зий Осиё ШҲТнинг географик ўзаги ҳисобланади. 
Ташкилот тарихи ҳам Марказий Осиё давлатлари 
билан чамбарчас боғлиқ. Шу маънода, 2017 йилда 
Самарқандда бошланган жараён ШҲТ учун ҳам кат-
та ютуқ бўлди.

“Самарқанд руҳи”нинг бугунги дунёдаги аҳамия
ти ҳақида тўхталадиган бўлсак, мана шу ишонч ва 
ҳамкорлик муҳити замонавий дунё мамлакатлари, 
шунингдек, жаҳон иқтисодиёти учун жуда муҳим 
эканини кўрамиз. 

Бир сўз билан айтганда, Ўзбекистон илгари сура-
ётган “Ўзгараётган дунё учун янада кенг ҳамкорлик 
ва янада мустаҳкам ишонч” тамойили айнан “Са-
марқанд руҳи”ни белгилаб беради, дейиш мумкин.

— Самарқанд саммитининг ўзига хос жиҳат-
лари ҳақида гапирганда, аввало, ШҲТ макони 
кенгаяётгани ва ташкилотга қизиқиш куча йиб 
бораётгани таъкидланмоқда. Бу қандай сиёсий, 
ижтимоий-иқтисодий эҳтиёжлар билан изоҳла-
нади? Умуман, буни эҳтиёж дейиш тўғрими ёки 
сиз айтмоқчи, ўзгараётган дунёдаги янгича ҳам-
корлик муҳитига интилишми? 

— Аввало, бир жиҳатга эътибор қаратиш жоиз. 
Яъни Самарқанд саммити ШҲТда ўсиш жараёни 
давом этаётгани, қолаверса, бу жараён янги босқич-
га чиқаётганини кўрсатиб бериши кутилмоқда. 

Чунки Самарқанд саммити доирасида ШҲТнинг 
Яқин Шарққа томон кенгайиши тарихий аҳами-
ят касб этади. Бу нимадан далолат беради? Яқин 
Шарқ жуда катта стратегик аҳамиятга эга минтақа. 
Бу минтақада қадимий цивилизациялар ўчоғи бўл-
ган, энергетика таъминотида, сиёсий ва, умуман, 
геосиёсатда жуда муҳим роль ўйновчи давлатлар 
жойлашган. Жаҳон сиёсатининг энг катта марказла-
ридан бири — “ҳаракатлар театри” ҳам кўп асрлар 
мобайнида айнан Яқин Шарқ бўлиб келган. 

Яқин Шарқ мамлакатлари, хусусан, Эроннинг 
ташкилотимизга тўлақонли аъзо бўлиб кираётга-
ни, шунингдек, қатор араб давлатларининг мулоқот 
бўйича шерик мақомини олишга интилаётгани 
ШҲТнинг масъулият ва таъсир доираси кенгайиб 
бораётганини англатади. Бу жаҳон иқтисодиётида-
ги ўсиш Ғарбдан Шарққа кўчаётганининг ҳам дали-
лидир. Энг муҳими, бизга қизиқиш билдираётган 
давлатлар ШҲТ кенг ва ўзаро фойдали ҳамкорлик 
моделини таклиф этаётганини кўрмоқда. Бу жара-
ёнда ишонч ва ҳамкорлик устунлигини англамоқда.

— ШҲТ фаолияти, мақсад ва вазифалари 
ҳақида гапирганда Афғонистонни четлаб ўтиш 
мумкин эмас. Сабаби, бу мамлакат геосиёсий 
жойлашуви жиҳатдан ҳам ШҲТ макони билан 
чамбарчас боғлиқ. Бу ҳақда сизнинг фикрингиз 
қандай? 

— Афғонистон ШҲТнинг кенг маконига кирувчи 
давлат, унинг ажралмас қисми. Бу инкор қилиб бўл-
майдиган факт. Шу боис, ШҲТ кун тартибида Афғо-
нистонда тинчлик ўрнатиш, жафокаш афғон халқи 
тараққий этиши, фаровон яшаши учун зарур шарт 
шароитларни яратиб бериш мақсадлари туради.

Афғонистоннинг бугунги ҳукумати халқаро да-
ражада тан олинмаган. Бу эса ШҲТ билан Афғо-
нистон ўртасидаги расмий алоқаларни ҳозирча 
тиклаш имконини бермайди. Шунга қарамай, ШҲТ 
ва унга аъзо давлатлар ушбу мамлакатдаги вази-
ятни барқарорлаштириш бўйича қўшма саъйҳа-
ракатларни тўхтатгани йўқ. Ўзбекистоннинг ШҲТга 
раислиги даврида, яъни жорий йил июль ойида 
Тошкентда Афғонистон бўйича йирик конференция 
бўлиб ўтди. Унда ШҲТ мамлакатларидан ҳам юқори 
даражадаги дипломатлар иштирок этди.

Бу гарчи расмий мулоқот бўлмасада Афғонис
тондаги вазият юмшаши, унинг ривожланиши ШҲТ 
учун жуда муҳим эканини англатади.

ШҲТ маконида барқарор тараққиётни Афғонис
тон муаммосини ечмасдан таъминлашнинг имкони 
кам. Шу боис, афғон муаммосини ҳал қилиш таш-
килот узоқ муддатли стратегиясининг муҳим қисми 
бўлиб қолади.

— Шу ўринда Ўзбекистон томони илгари 
 сураётган ўзаро боғлиқлик стратегиясининг 
ШҲТ маконидаги аҳамияти ҳақида ҳам айтиб ўт-
сангиз. 

— Глобаллашув шароитида давлат ва минтақа-
ларнинг ўзаро боғлиқлиги янги босқичга кўтарил-
моқда. Бунда давлатларнинг бирбирини тушуни-
ши, ўзаро ишончнинг аҳамияти чандон ортади. Бу 
ҳақда юқорида ҳам таъкидланди. Лекин инсоният 
учун ижобий ва ўзаро наф келтирувчи боғлиқлик 
керак.

Масалан, пандемия шароитини олайлик. Бир 
давлатдаги муаммо иккинчи давлатга ёйилиши 
ва глобал инқирозга олиб келиши мумкинлигини 
амалда кўрдик. Бу ўзаро боғлиқликнинг салбий, 
олдин кўриш имкони бўлмаган оқибати, дейиш 
мумкин. Демак, замонавий дунёда янада яқин ва 
ишончли ҳамкорлик бўлмаса, катта инқирозлар  

юз бериши ҳеч гап эмас. Энди давлатлар ўзаро 
боғлиқ дунёда бундай инқирозларнинг олдини 
олиш учун ишончли ҳамкорликка эҳтиёж сезаве-
ради. Шунинг учун ҳам Президентимиз ўзаро боғ-
лиқлик стратегиясини ташқи сиёсатнинг устувор 
йўналишига айлантирди.

Давлатимиз етакчисининг мана шу сиёсийдипло-
матик дастхати ШҲТга раислигимиз даврида ҳам ўз 
ифодасини топди ва аҳамиятли бўлиб қолади.

— Нафақат ШҲТ давлатлари, балки бутун 
дунё учун аҳамиятли катта тадбир арафасида 
турибмиз. Бугун жаҳон ҳамжамияти нигоҳи Ўз-
бекистонга, хусусан, Самарқандга қаратилган. 
Бунга бир қанча сабабларни кўрамиз. Улардан 
бири Президентимиз ташаббуси билан амалга 
татбиқ этилиши кутилаётган ШҲТнинг Транс-
порт ва иқтисодий коридорлар боғлиқлигини 
ривожлантириш бўйича концепциясидир. Бу 
ҳақда ҳам батафсил маълумот берсангиз, айни 
муддао бўлар эди.

— Дарҳақиқат, Самарқанд саммити доирасида 
ШҲТнинг бундай стратегик аҳамиятга эга соҳа-
ларда ҳамкорликни ўрнатиш ва ривожлантиришга 
қаратилган концептуал ҳужжати қабул қилиниши 
мамлакатларимиз транзит ва иқтисодий салоҳия
тини тўлиқ ишга солиш ҳамда ШарқҒарб ва 
 ШимолЖануб коридорлари тизими самарадорли-
гини оширишга хизмат қилади. Бу, албатта, тарихий 
янгиланиш даврига асос солиши билан изоҳланади. 
Яъни биз қайтадан тикланаётган Буюк ипак йўли-
нинг муҳим қурувчиларидан бирига айланяпмиз ва 
бунда  Президентимиз илгари сураётган ўзаро боғ-
лиқлик стратегиясининг аҳамияти катта.

Бу стратегик ҳужжатнинг ҳаётга татбиқ этилиши, 
биринчидан, ШҲТга аъзо давлатларнинг биргалик-
да ривожланиш мақсадларига хизмат қилса, иккин-
чидан, коронавирус пандемиясига ўхшаган глобал 
инқирозларнинг олдини олишга қаратилган жуда 
муҳим қадам, истиқболни кўра билишга қаратилган 
ташаббус, дейиш мумкин.

Марказий Осиё минтақаси географик жиҳат-
дан табиий изоляция маконида жойлашган. Шу 
боис, бугунги таҳликали дунёда биз учун муқо-
бил, кўп тармоқли транспорт коридорлари жуда 
муҳим. Бугун фақат битта давлат ёки битта мин-
тақага боғлиқ коридорларга ишонч ҳосил қилиш  

етарли эмас. Биз учун дунёнинг тўрт томонига 
муқобил транспорт коридорлари керак. Бу иқтисо-
дий ўсишимизнинг ва барқарор тараққиётимизнинг  
энг муҳим шартларидан бири. Бу бутун Марказий 
Осиё учун бирдек манфаатли.

Марказий Осиё, хусусан, Ўзбекистоннинг минг 
йиллар давомидаги тараққиёти Буюк ипак йўли би-
лан боғлиқ бўлган. Буюк ипак йўлининг инқи розга 
учраши минтақамизнинг тараққиёт марказларидан 
узилиб қолишига олиб келган.

Орадан неча асрлар ўтиб бугун дунёда янги та-
рих, янги халқаро вазият юзага келмоқда. Марказий 
Осиёнинг роли яна тарих саҳнасига қайтмоқда. Бу 
жараёнлар, табиийки, Ўзбекистондан ташаббускор-
ликни талаб қилмоқда ва бу Президентимизнинг 
узоқни кўзлаган дипломатик стратегиясида ўз ифо-
дасини топмоқда. Чунки бугунги Ўзбекистон янги 
Буюк ипак йўли марказида жойлашган қудратли, 
демографик, тарихиймаданий алоқалар, геосиё-
сий, иқтисодий жиҳатдан жуда муҳим ва ишончли 
давлатга айланган. 

Энг асосийси, Ўзбекистон бугунги кунда очиқ 
ташқи сиёсат юритмоқда. Бу очиқлик Ўзбекистонга 
янги дунёда ўзаро боғлиқликни илгари суриш учун 
катта имконият, ишонч беради. Мана шу ишонч ту-
файли ШҲТдаги барча шерикларимиз Ўзбекистон 
томонидан илгари сурилган ўзаро боғлиқлик кон-
цепциясини бир овоздан қўллабқувватламоқда. 
Жоиз бўлса, бу стратегик ҳужжат янада кенгайиб 
бораётган ШҲТ учун янги кун тартибини белгилаб 
беришга қаратилган, десак тўғри бўлади. Хитой 
билан Марказий Осиёни, Марказий Осиё билан 
Жанубий Осиёни боғлаб турган ШҲТ Самарқанд 
саммитида Яқин Шарқ томон кенгайиш арафасида 
турибди. 

Бир сўз билан айтганда, Президентимиз илгари 
сурган ўзаро боғлиқлик концепцияси ШҲТ макони 
кенгайиши билан ҳамоҳанг ва шунга асос яратади. 
Ўзбекистон томонидан илгари сурилаётган ташаб-
буслар тараққиётга, фаровон келажакка, ШҲТ дав-
латлари ва умуман Евроосиёда кенг ҳамкорликни 
ривожлантиришга қаратилган стратегик ташаб
буслардир.

“янги Ўзбекистон” мухбири
улуғбек асроров суҳбатлашди.

Ана Мария ПАСТОР ХУЛИАН, 
Испания Қироллиги Депутатлар кон-

гресси (қуйи палата) раиси ўринбосари:

— Аввало, гўзал юртингизда дунё парла-
ментарий аёлларини жамлаб нуфузли анжу-
ман ташкил этишга бошқош бўлган ташки-
лотчиларга катта миннатдорлик билдираман. 
Саммит жуда юқори савияда, ишчанлик руҳи-
да ўтди. Унда аёлларнинг жамиятда ролини 
янада кучайтириш, ҳақҳуқуқларини ҳимоя-
лаш борасидаги долзарб масалалар муҳока-
ма этилди. 

Испанияда аёлларнинг парламентдаги 
улуши 43 фоизни ташкил этади. Хотинқиз-
ларимиз қонунчилик соҳасида катта таъсир 
кучига эга. Бу жамиятдаги кўплаб муаммо-
ларни самарали ҳал этишда ўз натижасини 
бермоқда. 

Саммитда аёлларга нисбатан зўравонлик-
ка қарши курашиш борасида муҳим ташаб
буслар илгари сурилгани бизни қувонтирди. 
Бу жуда муҳим масала. Жамиятда бундай 
 муаммоларнинг олдини олиш барқарор 
ривож ланишга замин яратади.

“янги Ўзбекистон” мухбири
баҳор Хидирова ёзиб олди.

ХОТИН-¯ИЗЛАР ТИНЧЛИК,
ТАРА¯¯ИЁТ ЙªЛИДА ЯКДИЛ ВА ²АМНАФАС

Роли АСТХАНА, 
БМТнинг Ўзбекистондаги доимий координатори:

— Дунё аҳолисининг тенг ярмини 
 хотинқизлар ташкил этади, лекин бош
қарув лавозимларида уларнинг улу-
ши паст. Жумладан, дунё парла-
ментарийларининг атиги 26 фоизи 
аёллар. Аммо сўнгги йилларда 
анъаналар ўзгариб бораётгани, 
аёлларнинг жамият ҳаётида ишти-
роки кучаяётгани қувонарли ҳол. 

Ўзбекистон тажрибасига на-
зар ташлайдиган бўлсак, сўнгги 
йилларда юртингизда аёлларнинг 
турли соҳаларда фаоллиги яққол 
кўзга ташланмоқда. Жумладан, пар-
ламентда хотинқизлар улуши 32 фоиз
га етди. Ўзбекистоннинг бу тажрибаси кўп
лаб давлатларга намуна бўла олади.

Тошкент саммити дунё мамлакатларида ана шу йўналишда орттирил-
ган илғор тажрибаларни оммалаштириш, муаммоларга биргаликда ечим 
 излашда муҳим қадам бўлди.

Соҳиба ГАФАРОВА, 
Озарбайжон Республикаси Миллий Мажлиси Раиси:

— Ўзбекистонда бу каби сам-
мит ўтказилиши мамлакат 
дунёда ўз ўрнига эгалигини 
кўрсатади. Аёлларнинг 
жамиятдаги роли ва ген-
дер тенглик мавзусида-
ги саммит юртингизда 
амалга оширилаётган 
гендер сиёсатини на-
моён этади. Шунинг
дек, чет давлатларнинг 
Ўзбекис тонга нисбатан 
муносабатини кўрсатиб 
турибди. 

Саммит доирасида Ўз-
бекистон Президенти Шавкат 
 Мирзиёев қабулида бўлдим. Суҳ-
батда олий даражадаги мунтазам учрашув ва му-
лоқотларда эришилган келишувларга мувофиқ ҳар томонлама ҳам-
корлик жадал ривожланиб, амалий шериклик кенгайиб бораётгани 
алоҳида қайд этилди. Ўзбекистон етакчиси кўп томонлама нуфузли 
тузилмалар доирасида парламентлараро ҳамкорликни янада кен-
гайтириш борасидаги саъйҳаракатларни қўллабқувватлади.

Бир сўз билан айтганда, Озарбайжон вакили сифатида тур-
ли давлатларнинг аёл спикерлари, парламентлар аъзоларининг 
 Ўзбекистонга илиқ муносабатини кўриш жуда ёқимли. 

Мамлакатларимиз ўртасидаги муносабатлар жуда юқори да-
ражада. Бизни умумтурк илдизлари, умумий маданият, анъана-
ларимиз, қадриятларимиз бирлаштириб туради. Парламентлари-
миз ўртасидаги муносабатлар ижобий тус олаётгани қувонарли. 
Бу алоқаларни янада мустаҳкамлашга ҳаракат қиламиз. Тошкент 
саммити ҳам дўстлик ришталарини, ҳамкорликни мустаҳкамлаш-
га замин яратади.

Галина КАРЕЛОВА, 
Россия Федерацияси Федерал Мажлиси Федерация Кенгаши 

Раиси ўринбосари:

— Ўзбекистонда биринчи бор бў-
лишим ва бугунги Тошкент жозиба-
сидан ҳайратимиз ошди. Тошкент-
нинг янги қиёфаси мамлакатдаги 
кенг кўламли ислоҳотлар суръ
а тини ўзида акс эттиради, 
шунингдек, шаҳарсозлик ва 
инфратузилма ривожланаётга-
нидан дарак беради.

Тошкент саммитига юқори 
даражада тайёргарлик кўрил-
ган. Айтиш жоизки, бу каби 
тадбирлар биз учун дўстлар, 
ҳамкасблар билан учрашиш, ўзаро 
маслаҳатлашиш ва фикрлашга қулай 
платформадир. Бу жараёнда мамлакатла-
римиз учун муҳим масалаларни ҳал қилиш имконияти бўлади.

Коронавирус пандемияси даври етказган талафотларни ва бу ҳо-
диса қайта такрорланиши мумкинлиги ҳақида ўйламайдиган бирор 
давлат бўлмаса керак. Шундай мураккаб вазиятда ўзаро маслаҳатла-
шув ва мустаҳкам ишонч руҳида биргаликда ҳаракат қилиш барча дав-
латлар учун ғоят муҳимдир. Бунинг учун эса ўзаро тажриба алмашиш 
ва илғор ғояларни татбиқ этиш ҳал қилувчи аҳамият касб этади. Шу 
маънода, бугунги Тошкент саммити барчамиз учун ғоят қизиқарли ва 
самарали бўлди.

Ўзбекистон Сенатига аёл киши раҳбарлик қилаётгани бизда ҳам 
катта ҳурматэҳтиром уйғотади. Боиси, бизда ҳам Федерал Мажлис 
 Федерация Кенгашига аёл киши раҳбар. Бу, албатта, парламентлараро 
ҳамкорлик руҳини шакллантиришга хизмат қилади. 

Куни кеча ёш депутатлар билан учрашдик ва уларнинг фикрлаш да-
ражаси жуда маъқул бўлди. Бу эса мамлакатингиз ёшларининг бугунги 
ислоҳотларга ишончи юқори эканини англатади.

Бошланиши 1-бетда

Ҳозирги пайтда халқимизнинг қалбидан 
чуқур жой олган, умуммиллий ҳаракатга ай-
ланиб бораётган “Янги Ўзбекистон” ғояси улуғ 
аждодларимиз, умуман, миллий тарихимизда 
Биринчи ва Иккинчи Уйғониш даврлари — буюк 
давлатчиликка асос солган аллома боболари-
мизнинг орзуинтилишлари ва армонлари ҳам 
десак, адашмаган бўламиз. 

Президентимизнинг 2022 йил 28 январда 
имзоланган “2022–2026 йилларга мўлжаллан-
ган Янги Ўзбекистоннинг тараққиёт стратегияси 
тўғрисида”ги фармони энг аввало, инсон қадрини 
юксалтириш ва очиқ фуқаролик жамиятини яна-
да ривожлантириш орқали халқпарвар давлат-
чиликни барпо этиш, мамлакатимизда адолат ва 
қонун устуворлиги тамойилларини тараққиётнинг 
асосий ва зарур шартига айлантириш, миллий 
(рақамли) иқтисодиётни ривожлантириш, унинг 
ўсиш суръатларини замон талаблари даражаси-
да таъминлаш, юрт хавфсизлиги ва мудофаа са-
лоҳиятини кучайтириш, фаол ташқи сиёсат олиб 
боришга қаратилди. Адолатли ижтимоий сиëсат 
юритиш, инсон капиталини ривожлантириш, маъ-
навиймаърифий тараққиётни таъминлаш орқа-
ли Янги Ўзбекистон давлатчилиги асосларини 
тубдан ислоҳ этиш ва янги босқичга олиб чиқиш, 
умумбашарий муаммоларга миллий манфаат-
лардан келиб чиққан ҳолда ечим топиш шулар 
жумласидан.

Профессор Шерзод Мустафоқулов “Мил-
лий уйғониш Ўзбекистонни энг ривожлан-
ган давлатлар қаторига олиб чиқади” ном-
ли мақоласида ҳақли равишда қайд қилди: 
 “Президентимиз тилга олган Учинчи Ренессанс 
ғояси давлатнинг, халқимизнинг, ёшларнинг, 
отаоналар ва устозларнинг орзуистакларини 
бирлаштиради. Муҳими, бу аждодлар тажриба-
си сифатида буюк давлат раҳбарининг иродаси 
ва ташаббуси, унинг илмфанга бўлган ишончи 
ва ғайрати ўлароқ қатъий даъват сифатида янг
ради. Ҳар бир отаона ўз фарзандининг истеъ-
доди юзага чиқишини, элюртга хизмат қила-
диган етук инсон бўлиб улғайишини хоҳлайди. 
Шундай экан, давлат, ёшлар ва отаоналарнинг 
орзуистаклари муштаракдир. Тарих, бугун ва 
келажакни бирлаштирувчи ҳаётбахш ғоя бўлга-
ни учун ҳам давлатимиз раҳбари Учинчи Ренес-
санс масаласини миллий Уйғониш ғояси сифа-
тида кўтарди.

Янги Ўзбекистонни барпо этиш шунчаки 
хоҳишистаккина эмас, туб давлатчилик асос
ларига эга бўлган, мамлакатдаги мавжуд сиё
сийҳуқуқий, ижтимоийиқтисодий, маънавий 
маърифий вазиятнинг ўзи тақозо этаётган, 
халқимизнинг асрий интилишларига мос, унинг 
миллий манфаатларига тўла жавоб берадиган 
объектив заруратдир”. 

Дарҳақиқат, “Биз Янги Ўзбекистонни мард 
ва олижаноб халқимиз билан биргаликда 
барпо этамиз”, “Жамият — ислоҳотлар та-
шаббускори”, “Халқ манфаати ҳамма нарса-
дан улуғ”, “Халқ давлат идораларига эмас, 

давлат идоралари халқимизга хизмат қили-
ши керак”, “Халқ бой бўлса, давлат ҳам бой 
ва қудратли бўлади”, “Давлатчилик — бу 
халқпарвар буюк давлат” деган улуғвор ва 
ўлмас ғоялар мазмунмаъноси бугуннинг гапи, 
долзарб мавзулар эканлиги айни ҳақиқатдир. 
Буларнинг барчаси Янги Ўзбекистоннинг кучли 
давлатчилик асоси ва омиллари ҳисобланади.

Тарихга назар ташласак, Заҳириддин Муҳам-
мад Бобурнинг бош асари “Бобурнома”да ўз-
бекларга хос маънавийахлоқий сифатлар тас
вирланган. Булар: иймон ва эътиқодлилик; 
андишалилик; оилага муҳаббат: болажонлик; 
ҳалоллик; бировнинг ҳақига хиёнат қилмаслик; 
фарзандларнинг ота-оналари, ака-ука, опа-син-
гил, қариндош-уруғларига меҳрибонлиги; диний 
қадриятларга риоя қилиш; саводхонлик; хуш-
феъллик; мардлик; одиллик; ҳаёлилик; сахий-
лик; одамийлик; оқкўнгиллик; меҳнатсеварлик 
каби давлатчилик тамойиллари, маънавий, 
миллий ва умумбашарий қадриятлардир. Ўзбе-
кистон халқининг ҳозирги миллий қадриятлари 
тарихи мана шундай маънавиятнинг тадрижий 
давоми бўлиб, уларга дўстлик, меҳмондўстлик, 
инсонпарварлик, ахлоқий теранлик, тадбир-
корлик, сахийлик, хушмуомалалик, мардлик, 
самимийлик, оилапарварлик, ташаббускорлик, 
она юрти ва халқига содиқлик, ўтмишга ҳурмат, 
мустақилликни қадрлаш, ватанпарварлик, мил-
латпарварлик ҳамда миллий давлатчиликнинг 
маънавийахлоқий фазилатлари киради. 

Барчамиз, айниқса, ҳуқуқни муҳофаза қи-
лувчи органлар ходимлари доимий равишда 
Заҳириддин Муҳаммад Бобурнинг ушбу аса-
рини муттасил ўқиб боришлари натижасида 
юқоридаги фазилатларга эга бўлиб, иродаси 
мустаҳкамланади. Шунингдек, асарда долзарб 
иқтисодий, ижтимоий масалалар, савдо муно-
сабатлари, жуғрофий мавқеи, иқлим, ўсимлик 
ва ҳайвонот дунёси, тоғлар, дарёлар, халқлар, 

қабила ва элатлар ҳамда уларнинг яшаш ша-
роитлари, урфодатлари, тўй ва дафн маросим-
лари ҳақида ниҳоятда қимматли маълумотлар 
берилади. Аллома халқимиз маънавиймаъри-
фий маданияти ва умумбашарий қадрияти дав-
латчилик тарихида муносиб ўрин эгаллайди. 
Унинг шеъриятида ҳам Ватан туйғуси, Ватан 
соғинчи, Ватанга дахлдорлик, унга қайтиш уми-
ди ҳеч қачон тарк этмаган: 

Толеъ йўқки, жонимға балолиғ бўлди, 
Ҳар ишники қилдим хатолиғ бўлди, 
Ўз ерни қўйиб Ҳинд сори юзландим, 
Ёраб, нетайин, не юз қаролиғ бўлди. 

Заҳириддин Муҳаммад Бобур ўз лирик шеър
ларида ҳар доим одамларни яхшиликка, адо-
латли давлатчилик ҳамда инсонпарварликка, 
юксак инсоний туйғуларни қадрлашга чақирди. 

Улуғ мутафаккир, шоирлар султони Алишер 
Навоий эса агар ҳоким ва подшоҳлар тарихни 
яхши ўрганса, ўтмишнинг аччиқ тажрибасидан 
ўрнак олиб фалокатларнинг олдини олади, маз-
мунидаги қуйидаги байтни битган эди. 

Қаю зулм айлади, қай бир адолат, 
Не ишга айлади ҳар бир далолат. 
Не ишдин мамлакат обод бўлди, 
Қаю ишдин улус барбод бўлди. 
Не иш шоҳнинг бўлди сифати,
Ки қолди олам ичра яхши оти. 

Мозийни таҳлил қилиш кишига бугунни баҳо-
лаш, англаш ва келажакка зийраклик билан на-
зар ташлаш имконини беради. Қолаверса, мил-
лат, мамлакат тарихини билиш миллий онг ва 
маданиятнинг шаклланиши ҳамда ўзликни анг
лашнинг асосидир. Халқимизнинг давлатчилик 
тарихи жуда бой бўлиб, унинг кўп саҳифалари 
бугунги авлодга ҳар томонлама ибрат.

Кўплаб аждодларимиз Ватан озодлиги ва 
мустақиллиги учун қаҳрамонлик, фидойилик 
намуналарини кўрсатган. Тарих сабоқлари ин-
сонни ҳушёрликка ўргатади, иродасини мус
таҳкамлайди. Ҳушёрлик ва огоҳлик эса, ўз 
нав батида, мафкуравий иммунитетнинг муҳим 
хусусияти. Энг муҳими, ҳозирги энг янги тари-
химизни тўғри, сохталаштирмасдан холисона 
ўрганиш лозим. Шундагина у ҳақиқий тарбия ва 
ибрат манбаи бўлиб хизмат қилади. 

Фахр билан қайд қиламиз, Янги Ўзбекистон 
давлати улкан тарихийсиëсий воқеа бўлиш 
билан бир қаторда, тамоман, янги давлатчилик 
тизими ҳамда тузукларини яратиш борасида 
дадил қадам, сиёсийҳуқуқий тажриба мактаби 
бўлди. Бу борада амалга оширилган ва ошири-
лаётган кенг кўламли демократик ислоҳотлар 
динамикасига назар ташлаб, унинг мақсади ва 
руҳида инсон бахти ва саодати, келажак авлод-
лар тақдирига жавобгарлик ҳисси мужассам 
эканлигини кўрамиз. Энг муҳими, истиқлол йил-
ларида Ўзбекистон юксак маънавиятли, таъбир 
жоиз бўлса, энг янги тарихий давлат сифатида 
дунёга танилди. 

Ижтимоийсиёсий тарихни ҳаққоний ўрга-
ниш юзасидан фан ва таълимда улкан ишлар 
амалга оширилди. Давлатимиз раҳбари қатъий 
таъкидлаганидек, тарих ҳақиқатини тўлалигича 
кейинги авлодга етказиш ҳар бир инсоннинг ке-
лажак олдидаги муқаддас бурчи ҳисобланади. 
Бундай мақсад ва вазифалар руҳида, замирида 
биз ўзлигимизни, бугунимиз ва келажагимизни, 
миллий тотувлигимизни кўрамиз.

Ҳозирги ноодатий (ностандарт) атамаларнинг 
кириб келиши глобал замон тартиботидан ке-
либ чиқади. Кластер, драйвер, стартап, формат 
каби сўз ва атамалар жаҳон тамаддуни қанча-
лик кенгайиб, оламаро ҳолатга, воқеаҳодисалар 
ривожига айланаётганини кўрсатади. Давлат 
эса ислоҳотчилик тамо йилларига эгалиги би-
лан ажралиб туради. Шу боис, асрлар давоми-
да озод, эркин, фаровон ҳаёт, адолатли жамият 
халқимизнинг орзуси, хоҳишистаги бўлиб келди. 
Бу орзу рўёби йўлида улар мислсиз машаққат-
ларни бошидан ўтказди, курашларда тобланди, 
синовларни енгди. Бинобарин, элюртимизнинг 
ўтмиши айнан ана шу кураш ва синовлар тари-
хидан иборат.

Давлатчилик пайдо бўлибдики, тартибга со-
лувчи қонунқоидалар, барча учун мажбурий 
бўлган нормалар яратилган. Ислом ҳуқуқи-
да фуқароларнинг ҳуқуқ ва эркинликларини  
таъминлашга қаратилган қонунлар ижросини 

назорат қилиш билан шуғулланувчи алоҳида 
тузилманинг мансабдори “муҳтасиб” деб юри-
тилган. Табиийки, муқаддас ислом динининг 
кириб келиши билан юртимизда ҳам бундай на-
зорат тизими жорий қилинган. 

Соҳибқирон Амир Темур давлатчилиги дав-
рида қонунлар — тўратузуклар ижроси юзаси-
дан таъсирчан ва қатъий назорат ўрнатилгани-
ни эса ортиқча изоҳлашга ҳожат йўқ.

Истиқлол йилларида юртимизда янги давлат 
ва жамият қуриш йўлида тарихий ишлар қилинди, 
мард ва олижаноб халқимизнинг букилмас иро-
даси ва улкан салоҳияти билан катта марралар 
забт этилди. Айни пайтда эришилган ютуқлар қа-
торида йўл қўйилган айрим хато ва камчиликлар 
бугунги ҳаёт ҳамда элюртимизнинг эртанги тақ-
дири тақозо қиладиган объектив зарурат — Янги 
Ўзбекистонни барпо этиш вазифасини давлати-
миз ва халқимизнинг олдига қўйди.

Шу ўринда юртимизнинг улкан азмуши-
жоатли бунёдкорлари, ватанпарварлари кўз 
олдимизга келади. Академик Оқил Салимов, 
профессор, сенатор Рустам Холмуродов ва яна 
юзлаб юртдошларимиз бу йўлда фидойилик 
намунасини кўрсатяпти. Халқимизда “давлат 
одами (государственный человек)” деган ибо-
ра бор. Қарийб 95 ёшни қарши олаётган Оқил 
Умурзоқович Салимов — домлаи бузрук деярли 
ҳар чоракда давлат аҳамиятига эга илмийна-
зарий, ўта пишиқ мақолалар эълон қилади. 
Чунончи, “Янги Ўзбекистон” газетасида эълон 
қилинган “Давлат истиноди: маърифий уйғо-
ниш саодати билан қудратли кучга айлана-
ди”,  “Миллий тикланиш” газетасида чоп этил-
ган “Маънавият — миллий манфаатларимиз 
қўрғони” каби мақолалар жамоатчилик орасида 
 катта акс садо берди.

Ёхуд саксондан ошган тик қоматли, минглаб 
лаёқатли кадрлар тайёрлаган устозимиз Рустам 
Холмуродов, нафақат Шароф Рашидов номида-
ги СамДУ ректори, балки давлатчилик муаммо-
ларини чуқур ғояларга йўғрилган мақолалари-
да ифода этиб келмоқда. Унинг мушоҳадаларга 
бой мақолалари “Янги Ўзбекистон”, “Халқ сўзи” 
газеталари саҳифаларида кўп сонли ўқувчилар 
эътиборига ҳавола этиб келинади.

Жуда кўплаб танишу нотаниш улуғ кишилари-
миз телевидение, радио, марказий ва маҳаллий 
нашрлар орқали халқимиз билан мулоқотга ки-
ришади. Юртдошларимиз ана шундай миллат, 
халқ эканлиги, демак улар Янги Ўзбекистон дав-
латчилиги — халқпарвар ёки ижтимоий адолатли 
давлат ҳамда очиқ фуқаролик жамиятини барпо 
қилаётган бунёдкорлар сафидалигидан бутун ву-
жудимиз қувват олди ҳамда яшнаб кетди. 

Давлатимиз раҳбарининг мана бу фикрла-
рига эътибор беринг: “Мамлакатимизнинг ин-
сон капитали юқори бўлган демократик дав-
латлар қаторидан ўрин олишини таъминлаш 
Янги Ўзбекистон стратегиясининг туб маз-
мун-моҳиятини ташкил этади”. Бу қутлуғ ва 
буюк вазифани фақат ва фақат Инсон қадри ва 
капитали юқори бўлган Янги Ўзбекистон халқи —  
бағрикенг бунёдкорлар амалга оширади.

Бундан ўттиз бир йил муқаддам 31 августда 
дунёда “Ўзбекистон Республикаси” деган дав-
лат пайдо бўлди. Биринчи Президент Ислом 
Каримов мамлакатимизда миллий давлатчилик 
пайдо бўлганини эълон қилди. Ушбу байрамга 
бағишлаган тантана икки йилдан буён “Янги 
 Ўзбекистон” боғида бўлиб ўтмоқда.  Шавкат 
Мирзиёев жорий йилги нутқида навбатдаги 
беш йилликда давлатчиликнинг асосий вазифа 
ва мақсадларини ўта муҳим таомил сифатида 
белгилаб берди:

“Биз бугун Янги Ўзбекистон тараққиёт страте-
гиясини жадал амалга оширмоқдамиз. Бизнинг 
мақсадимиз аниқ ва равшан. Янги Ўзбекистон:

— ҳар бир фуқаронинг ҳаётини янада яхши-
лаш мақсадида давлат хизматларидан фойда-
ланиш учун кенг имкониятлар берадиган;

— одамлар ўз муаммолари ҳақида очиқ га-
пириши ва уларнинг ечими учун биргаликда 
ҳаракат қилишларига барча шароитлар мавжуд 
бўлган;

— ҳамма учун адолатни сўзсиз таъминлаш 
имкониятини берадиган ҳамда фуқаролари 
ижтимоий мавқеидан қатъи назар, қонун олди-
да тенг бўлган;

— тадбиркорликнинг ривожланиши учун за-
рур шароитлар яратилган давлатдир.

Бир сўз билан айтганда, Янги Ўзбекистон де-
ганда, ҳар бир фуқароси учун ғамхўрлик қилади-
ган, очиқ ва адолатли жамият ҳам тушунилади”.

Булар миллий тараққиётимизда янги давлат-
чилигимиз асослари бўлиб ҳисобланади. Яъни 
таълим тизими, аввало, илғор хорижий мутахас-
сислар томонидан экспертизадан ўтказилиб, 
кейин ҳаётга татбиқ этилади. Янги  Ўзбекистон 
мактаб битирувчиси замонавий кўникмаларни 
эгаллаган, ахборот технологияларини пухта 
ўзлаштирган, креатив фикрлайдиган, мустақил 
қарор қабул қила оладиган, дунёқараши кенг 
шахс бўлиб етишади.

Янги Ўзбекистонда ҳар қандай баҳсли маса-
лага адолатли ечим фақат одил суд томонидан 
топилиши керак. Судьялар ишига ҳар қандай 
аралашув кескин жазоланади, уларнинг хаво-
тирсиз ишлаши учун барча зарур шароитлар 
яратилади.

Янги Ўзбекистонда бизнесни ривожланти-
риш орқали қўшимча иш ўринлари яратилади, 
камбағаллик қисқаради. Давлат бошқаруви ис-
лоҳ қилинади. 

Соғлиқни сақлаш тизими янада тараққий 
эттирилади, ҳаёт кечиришимиз ва ўртача умр 
кўриш даражаси ортиб боради.

Тоза ичимлик сув сифатини ҳудудларда ях-
шилаш дастури ишлаб чиқилади.

“Бундай кенг кўламли вазифаларни амалга 
оширишда олдимизда турли қийинчилик ва 
муаммолар пайдо бўлиши табиий ҳол. Лекин 
ўз тарихида қанча-қанча синов ва машаққат-
ларни бошидан кечирган мард ва матонатли 
халқимиз ҳар қандай қийинчиликни енгиб 
ўтишга қодир. Мен бунга қатъий ишонаман”, 
деди Шавкат Мирзиёев.

Бугун замон талабидан келиб чиқиб такомил-
лаштирилаётган Асосий қонунимиз халқимиз 
билан маслаҳат қилиб, умумхалқ референду-
мига кўра қабул қилинади. Унда барча омиллар 
ҳисобга олинади ва бу Конституция — Янги 
Ўзбекистон Конституцияси сифатида давлат-
чилигимиз тарихидан мустаҳкам ўрин олишига 
ишонамиз.

ЯНГИ ¤ЗБЕКИСТОН 
ДАВЛАТЧИЛИГИ: 

Карим нормаТов, 
тарих фанлари доктори,
иив малака ошириш институти 
профессори

Бугун барча соҳаларда ахборот технологиялари жадал кириб келди. Бу эса ҳар бир 
соҳада фаолият юритаётган ходимдан ахборот технологияларини пухта ўрганишни 
тақозо этмоқда. Бунда жойлардаги IT марказларнинг ўрни катта бўлмоқда. 

соҳиБқирон амир темур давлатчилиги даврида 
қонунлар — тўра-тузуклар ижроси юзасидан 
таъсирчан ва қатъий назорат ўрнатилганини эса 
ортиқча изоҳлашга ҳожат йўқ.
истиқлол йилларида юртимизда янги давлат ва 
жамият қуриш йўлида тариХий ишлар қилинди, 
мард ва олижаноБ Халқимизнинг Букилмас 
иродаси ва улкан салоҳияти Билан катта марралар 
заБт этилди. 

мозийни таҳлил қилиш кишига Бугунни Баҳолаш, 
англаш ва келажакка зийраклик Билан назар 
ташлаш имконини Беради. қолаверса, миллат, 
мамлакат тариХини Билиш миллий онг ва 
маданиятнинг шаклланиши ҳамда ўзликни 
англашнинг асосидир. Халқимизнинг давлатчилик 
тариХи жуда Бой БўлиБ, унинг кўп саҳифалари 
Бугунги авлодга ҳар томонлама иБрат.

БУГУН ВА ИСТИҚБОЛ



Ягона таянч олий таълим 
даргоҳи

Спорт таълими ҳақида гап кетганда, 
табиийки, барчанинг кўз ўнгида, бирин-
чи ўринда, Ўзбекистон давлат жисмоний 
тарбия ва спорт университети гавда-
ланади. Бу бежиз эмас, албатта. Чунки 
мазкур олийгоҳ мамлакатимизда спорт 
бўйича юқори малакали мутахассисму-
раббийларни тайёрлайдиган ягона таянч 
олий таълим даргоҳи ҳисобланади. 

Маълумки, 1955 йил 27 октябрда Ўзбе-
кистон давлат жисмоний тарбия институти 
ташкил этилган эди. Аммо институт пай-
тида йиллар давомида қилинган ишлар 
спорт таълимидаги барча муаммоларни 
ҳал эта олмади. 2018 йил эса универси-
тет тарихида туб ўзгаришлар йили бўлди. 
Президентимизнинг 2018 йил 5 мартдаги 
“Жисмоний тарбия ва спорт соҳасида дав-
лат бошқаруви тизимини тубдан такомил-
лаштириш чоратадбирлари тўғрисида”ги 
фармонига биноан, жисмоний тарбия ва 
спорт институти негизида Ўзбекистон дав-
лат жисмоний тарбия ва спорт универси-
тети ташкил этилгани янги имкониятлар 
эшигини очиб берди. 

Дастлаб 7 та факультет ва 2 та ма-
гистратура мутахассислиги билан ўз 
фаолиятини бошлаган олийгоҳда айни 
вақтда 9 факультет, 1 та қўшма таълим 
доирасида Ўзбек — Беларусь қўшма 
жисмоний тарбия, спорт ва туризм фа-
культети ва 8 та магистратура таълим 
мутахассисликлари бўйича кадрлар 
тайёрлаш йўлга қўйилган. Шунингдек, 
2021 йилдан бошлаб университет ҳузу-
рида Жисмоний тарбия ва спорт илмий 
тадқиқотлар институтининг ташкил эти-
лиши спорт соҳасидаги илмийпедаго-
гик кадрлар сон ва сифат жиҳатидан 
ошишига, соҳанинг янги йўналишлари-
да тадқиқотлар олиб боришга имконият 
яратмоқда. 

508 нафар тажрибали профессор 
ўқитувчилар эса ёшларнинг спорт 
 фаолиятидаги илмий изланишларига, 
тадқиқотларига ҳам амалий, ҳам наза-
рий кўмаклашиб келмоқда. 

“Устоз-шогирд” 
анъанаси

Спортчининг эришадиган ҳар бир 
ғалабаси замирида устозлари заҳмати 
ётади. Ўзбек халқининг асрий мероси — 
“устозшогирд” анъанаси университетда 
ҳам яхши йўлга қўйилган. Сабаби, бу 
ерда талабаёшларнинг нафақат наза-
рий билимлари, балки амалий кўникма-
ларини ҳам ривожлантириш мақсадида 
уларга ўз соҳасининг фидойи устозлари 
томонидан дарс машғулотлари ўтилади. 
Улар орасида Ўзбекистонда хизмат кўр-
сатган спортчи Абдулла Тангриев, бокс 
бўйича терма жамоа мураббийи Тўлқин 
Қиличев ҳам бор. Бу каби мисолларни 
кўплаб келтириш мумкин. 

Бироқ келажак пойдевори ва бун
ёдкорлари ҳисобланмиш ёшларнинг 
бугунги дунёқараши, қизиқишлари 
бошқача. Шу боис, университетда та-
лабалар учун “устозшогирд” анъа-
насининг янгича қиёфаси яратилди. 
Яъни уларнинг қайси спортчиларга 
мухлислик қилиши ёки қайси спорт 
усталаридан сабоқ олишни исташла-
рини ҳисобга олган ҳолда, янги тур-
даги маҳорат мактаблари, тўгараклар 
фаолияти бўйича дастурлар ишлаб 
чиқилди ва амалиётга татбиқ этилди. 
Ушбу амалиётларга эса ҳали ёш бўли-
шига қарамай энг юқори поғоналарга 
кўтарилаётган спортчилар жалб этил-
моқда. Президентимизнинг 2022 йил  
14 мартдаги “Бокс бўйича Баҳодир 
 Жалолов спорт маҳорати мактабини 
ташкил этиш чоратадбирлари тўғриси-
да”ги қарорининг ўзиёқ ушбу амалиёт-
нинг нақадар катта аҳамиятга эга экани-
ни кўрсатади. Шунингдек, “Гимнастика 
бўйича Оксана Чусовитина спорт маҳо-
рати мактаби”, “Оғир атлетика бўйича 
Акбар Жўраев спорт маҳорати мактаби” 
ҳам университетда аллақачон ўзининг 
мустаҳкам ўрнига эга бўлишга улгур-
ди. Университет талабаларининг жаҳон 
ареналарида совриндорлар сафидан 
ўрин эгаллашида бундай маҳорат мак-
таблари ҳам яхши самара бермоқда.

“Беш ташаббус” 
олимпиадаси тарғиботи 
Сўнгги йилларда мамлакатимизда  

оммавий спортни ривожлантиришга бўл-
ган эътибор сезиларли равишда кучайди. 
Шунингдек, илк бор барча маҳаллалар-
даги ёшлар етакчилари, мактабларнинг 
жисмоний тарбия ўқитувчилари ва спорт 
мактаблари мураббийлари иштироки-
да ёшларни спортга жалб этиш бўйича 
янги беш босқичли мусобақаларга старт 
берилгани, бу бўйича давлатимиз раҳба-
рининг 2022 йил 11 апрелдаги “Маҳалла-
ларда ёшларни оммавий спортга жалб 
қилишни янги босқичга олиб чиқиш чора 
тадбирлари тўғрисида”ги қарори қабул қи-
линиши эса университет учун катта таж
риба майдони ва том маънодаги спорт 
тарғиботчисига айланишига сабаб бўлди. 

Қарорда белгиланган вазифалардан 
келиб чиқиб, ЎзДЖТСУ “Беш ташаббус” 
олимпиадаси доирасида университет 
жойлашган ҳудуддаги мактаб ўқувчила-
ри, маҳаллалардаги уюшмаган ёшлар 
иштирокида спортнинг футбол, мини 
футбол, волейбол, енгил атлетика, 
стритбол, шахмат, шашка, стол тенни-
си ва “Street Workout” турлари бўйича 
мусобақалар ташкил этиб, янги иқтидор 
эгаларини кашф қилди. Бундан ташқа-
ри, мазкур қарор олийгоҳ талабалари-

нинг амалиёт ўташ тизимига бошқача 
ёндашиш иштиёқини берди. Эскича 
қараш, эскича ёндашувлар эса ўзини  
оқламаяпти. 

Хўш, бу қандай ёндашув? Шу кунгача 
талабалар ишлаб чиқариш ҳамда бити-
рув олди амалиётларини маълум бир 
белгиланган мактаб, БЎСМ, ОЗК, мактаб
гача таълим ташкилотларида ўтар эди. 
Табиийки, уларнинг орасида амалиётни 
белгиланган ташкилотларга бормасдан 
туриб, “дўндириб” бажариб келганлари 
ҳам топиларди. Бу каби салбий ҳолатлар-
ни бартараф этиш мақсадида янги ўқув 
йилидан бошлаб битирувчи талабалар-
нинг амалиёт ўташ учун ўз маҳалласига 
юборилиши, бу орқали эса “Беш ташаб-
бус” олимпиадаси доирасидаги оммавий 
спорт мусобақаларининг ташкилотчиси 
сифатида қатнашиш тартибини кирит-
дик. Ҳатто, бир қанча талабаёшларимиз 
жорий йилнинг апрельмай ойларидаги 
спорт мусобақаларида ўзлари тайёр-
лаган ўқувчилар билан иштирок этиб, 
 республика босқичига йўлланма олди. 

Президентимиз Шавкат Мирзиёев 
шу йилнинг 23 май куни спортни омма-
лаштириш ва иқтидорли спортчиларни 
тайёрлаш чоратадбирлари бўйича ви-
деоселектор йиғилишида спортдаги на-
тижалар яратилаётган шароитларга мос 
эмаслиги, оммавий спорт билан шуғул-
ланувчи ёшлар қамровини кенгайтириш 
лозимлигини таъкидлаган эди. 

Чунончи, “Яна бир бор таъкидлай-
ман, йил якунига қадар 6 миллион нафар 
ёшларни оммавий спорт билан қамраб 
олиш — бу сиёсат”, деди давлатимиз 
раҳбари. 

Дарҳақиқат, ҳар бир ёшнинг спорт би-
лан шуғулланиши, жисмоний баркамол 
бўлиши сиёсат даражасига кўтарилди. 
Шу боис, университет томонидан олий-
гоҳ ҳудуди яқинида жойлашган маҳал-
лалардан 7 ёшдан 70 ёшгача бўлган 
фуқаролар ва таълим муассасалари 
профессорўқитувчилари, илмий ходим-
лари, талабалари, ишчихизматчилар ва 
педагогмураббийларни оммавий жисмо-
ний тарбия ва спортсоғломлаштириш 
тадбирларига жалб қилиш орқали улар-
нинг саломатлигини мустаҳкамлаш, бўш 
вақтини мазмунли ўтказиш, соғлом тур-
муш тарзини шакллантириш, талабалар 

ва ўқувчиёшларни спорт мусобақала-
рига кенг жалб қилишга йўналтирилган 
“Саломатлик шамоли” маркази ҳамда 
аҳолининг жисмоний тарбия ва спорт 
бўйича саводхонлигини оширишга қара-
тилган “Спорт — саломатлик” платфор-
маси ташкил этилган.

Таълимдаги янгича тизим
Олдимизда спорт билан таълимни 

параллель тарзда олиб боришдек зал-
варли вазифалар турибди. Маълумки, 
университетимиз умумтаълим мактаб
лари, шунингдек, бошқа олийгоҳларга 
жисмоний тарбия йўналишидаги мута-
хассисларни етказиб берувчи олий таъ-
лим муассасаси ҳисобланади. Бироқ 
таълимдаги, айниқса, мактаб таълими-
даги ўзгаришлар, юзага келаётган муам-
молар бу борада янгича ёндашувни та-
лаб қилмоқда. Университетни тамомлаб, 
умумтаълим мактабларига бориш эмас, 
балки олдиндан ҳамкорликни йўлга қў
йиш, у ердаги муҳит билан танишиш яна 
ҳам кўпроқ самара бериши ўз тасдиғини 
топди. Яъни мактаб ва университет ҳам-
корлиги — таълимдаги янгича тизим си-
фатида шакллана бошлади. 

Президентимиз раислигида шу йил 
5 апрель куни халқ таълими соҳасида 
амалга оширилаётган ислоҳотлар на-
тижадорлигининг таҳлили юзасидан 
ўтказилган видеоселектор йиғилишида 
шу масала ҳам кўтарилди. Давлатимиз 
раҳбарининг олий таълим муассасала-
ри умумтаълим мактаблари билан ҳам-
корликни йўлга қўймагани борасидаги  
қатъий эътирозлари ўринли эди, албатта.

Университетимиз видеоселекторда 
белгилаб берилган устувор вазифалар 
ижросини таъминлаш ҳамда умумтаъ-
лим мактабларида янги методикаларни 
қўллашдан тортиб, оммавий спортни 
ривожлантиришгача бўлган ҳамкорлик 
тадбирларини самарали йўлга қўйди. 
Олийгоҳнинг мавжуд 25 та кафедрасига 
бириктирилган Чиноз тумани ҳамда Чир-
чиқ шаҳридаги жами 72 та умумтаълим 
мактабида таълим сифатини яхшилаш, 
ёшларни оммавий спортга жалб қилиш 
бўйича университет профессорўқитув-
чилари самарали фаолият олиб борди. 
Мактабларда маҳорат дарслари, семи-
нартренинглар ташкил этилди. Мазкур 
тадбирларнинг самарали ўтиши ҳамда 
мактаб ўқувчиларининг спортга бўлган 
меҳрини ошириш мақсадида  таниқли 
спортчилар жалб этилди.

“Карьера кунлари” — 
талабалар бандлигини 

таъминламоқда
Университетнинг собиқ талабалари 

бугунги кунда юртимиздаги турли давлат 
ташкилотлари, спорт академияларида раҳ-
барлик лавозимларида фаолият олиб бор-
моқда. Ана шундай фахрли спортчиларимиз  

қаторида битирувчи талабаёшларнинг ҳам 
жамиятда ўз ўрнини топиши, соҳасининг 
етук мутахассиси бўлиши учун универси-
тетда ижобий ҳаракатлар бошланган. 

Талабаларни ўқитиш билан бирга, 
уларни моддий жиҳатдан рағбатланти-
риш муҳимдир. Сабаби, талаба жамият-
нинг ижтимоий ҳимояга муҳтож қатлами 
саналади. 

Президентимиз раислигида шу йил 
4 март куни ўтказилган видеоселектор 
йиғилиши олий ўқув юртлари талаба-
лари бандлигини таъминлаш бўйича 
устувор вазифаларга бағишланди. Унда 
талабаларнинг ишлаб, даромад топиши 
учун қўшимча имкониятлар яратиш ма-
саласига ҳам эътибор қаратилди. Йиғи-
лишда ишлашга эҳтиёжи бор талабалар-
га ёрдам бериб, уларнинг бандлигини 
таъминлаш шартлиги таъкидланди. 

Видеоселекторда белгилаб берилган 

сало³иятли ва малакали кадрларга бо¢ли¿

Спортдаги
маҳмуджон болТабоев, 
Ўзбекистон давлат жисмоний тарбия ва 
спорт университети ректори,  профессор

Ҳар қандай давлатнинг барқарор тараққиёти шуни кўрсатадики, 
барча соҳада юқори ўринларни эгаллаб бориши шу юрт 
ёшларининг таълим-тарбия даражасига бевосита боғлиқ. Негаки, 
эртанги кун эгаларининг пухта билим олиши, қулай шароитларда 
илм чўққиларини эгаллаши мамлакатнинг халқаро даражадаги 
нуфузини ҳам белгилайди. Қолаверса, ёшларнинг жисмоний етук 
бўлиши ушбу нуфузни икки карра оширади. Шу боис, бугунги 
кунда навқирон авлод вакилларини спортнинг барча турига 
жалб этиш, уларнинг республика ва халқаро мусобақалардаги 
иштирокини мунтазам таъминлаш ҳамда бу соҳада малакали 
кадр ва спорт мураббийларини тайёрлаш давлат сиёсати 
даражасига кўтарилди. 

ЮКСАК НАТИЖАЛАР 

ислоҲоТ одимлари

Жамият 2022 йил 10 сентябрь, 185-сон 5

устувор вазифалардан келиб чиқиб, уни-
верситетимизда жорий йилда битирувчи, 
ҳатто, кичик курсларда ўқийдиганларни 
ҳам иш билан таъминлаш юзасидан бир 
неча бор меҳнат ярмаркалари,  “Карьера 
кунлари” ўтказилди. Жумладан, 2022 
йил 12 майдаги “Карьера куни” ахбо-
роттаништирув тадбирида 40 дан ортиқ 
ташкилот 2000 га яқин бўш иш ўринлари 
билан қатнашди. Ушбу ташкилотлар ба-
калавриат ва магистратуранинг битирув-
чи курс талабалари билан ишга жойла-
шиш ҳамда касбга йўналтириш борасида 
мулоқотлар олиб борди. Талабалар эса 
нафақат ўз мутахассисликлари, балки 
бошқа соҳалар бўйича ҳам ишлаш иста-
гини билдирди. 

Университетда, шунингдек, 24 та 
спорт туридан ташкил этилган тўгарак
ларда маҳалла фуқаролар йиғинлари-
да истиқомат қиладиган 500 дан ортиқ 
ёшлар тарбияланмоқда. Мазкур спорт 
тўгаракларида 67 нафар талабаёшлар 
тренер сифатида иш билан таъминлан-
ган. Талабалар маданият саройи ҳамда 
талабалар турар жойларида ташкил 
этилган тикувчилик тўгарагида эса 10 на-
фар талабақиз иш билан банд этилган.

Ютуқлар эътирофи
Спорт соҳасидаги илмийтадқиқот ян-

гиликларини халқаро даражага кўтариш, 
шу билан бирга, ўзаро тажриба алма-
шиш мақсадида шу йил 2324 сентябрь 
кунлари Ўзбекистон давлат жисмоний 
тарбия ва спорт университетида “Уни-
верситет спорти: миллат саломатлиги ва 
фаровонлиги” мавзусида талабалар ва 
ёш олимларнинг ХI Халқаро анжумани 
бошқа давлатда эмас, айнан бизда ўт-
казилиши мамлакатимизнинг жисмоний 
тарбия, спорт ва унинг таълимига бўлган 
эътиборнинг дунё миқёсида эътирофи-
дир. 200 га яқин хорижий ва маҳаллий ёш 
олимлар, чет эл олий ўқув юртлари рек-
торлари, талаба ва магистрантлар ишти-
роки кўзда тутилаётган мазкур анжуман 
бизнинг спорт илмида эришган ютуқлари-
миз ва тадқиқотларимизни намойиш этиш 
учун катта имкониятдир.

Мухтасар айтганда, спортдаги юксак 
натижалар соҳадаги салоҳиятли ва ма-
лакали кадрларга ҳар жиҳатдан боғлиқ. 
Ўзбекистон давлат жисмоний тарбия ва 
спорт университети жамоаси ана шун-
дай мутахассисларни тайёрлашда бун-
дан кейин ҳам бор куч ва салоҳиятини 
ишга солади.

2021 йил бошида Шаҳрисабз шаҳрида ҳам 
аҳолига компьютер технологиялари ва интернет-
дан самарали фойдаланишни ўргатиш мақсади-
да замонавий инфратузилма билан жиҳозланган 
янги IT марказ ишга туширилганди. Шунингдек, бу 
ерда бир қатор давлат хизматчилари ҳамда ўқи-
тувчимураббийларнинг ахборот технологиялари 
бўйича малакаларини ошириш имконияти ҳам 
яратилди. 

  Отабек Абдураҳмонов 1гуруҳ ногирони. У шу 
пайтгача дадасининг заргарлик дўконида ёрдамчи 
уста сифатида ишлаётганди. Болалигидан компью
терга қизиқиши анча юқори бўлгани боис, уни ўр-
ганишга ҳаракат қилиб юрарди. Лекин бунга имко-
ният йўқ эди. Ўтган йили устахонасига яқин жойда 
очилган IT марказ ҳақида яхши билсада, лекин 
бориб сўрашга хижолат бўлиб юрарди. Қизиқиши 
кучлилик қилиб, бир кун марказга борди. Уни бу 
ерда яхши кайфиятда кутиб олишди. У ахборот тех-
нологияларини ўрганмоқчи эканини айтганда, улар 
қабул қилишди. Шунингдек, Отабек каби имконияти 
чекланган ҳамда “Аёллар дафтари” ва “Темир даф-
тар” ижтимоий рўйхатларига киритилганлар учун 
ўқув марказида таълим олиш бепул эканини тушун-
тиришди. Отабек Абдураҳмонов шу куннинг ўзида 
машғулотларга қатнаша бошлади. 

— Бугун марказда тўлиқ компьютер савод-
хонлиги курсини тугатдим, — дейди мамнуният 
билан Отабек. — Болалигимдан ахборот техно-
логияларига қизиқишим юқори. Ҳозир яхши ўрга-
ниб олдим. Энди дастурлаш бўйича билимимни 
оширишни бошлайман. Келгусида мазкур соҳани 
ўрганиб, қатор лойиҳаларни амалга оширишни 
режалаштирганман.     

IT марказда “Бир миллион дастурчи”, “Компью
тер саводхонлиги”, “Мобиль роботатехника”, 
“3D дизайн”, “График дизайин”, “IT математика”, 
“IT инглиз тили” каби қатор йўналишларда ўқув 
машғулотлари ўтказилмоқда. Ҳозир 110 нафар 
тингловчи йўналишлар бўйича ўз билим ва тажри-
баларини оширмоқда.

— Марказимизда ўтган йили 554 нафар 
ёш ўқув курсини тугатди, — дейди  Шаҳрисабз 
шаҳри IT маркази бошқарувчиси Муҳриддин  
Ҳайдаров. — Жорий йилнинг ўтган олти ойида 
374 тингловчи ахборот технологиялари соҳасида 
билимларини оширишди. 2021 йилда ўқув марка-
зимиз мамлакат миқёсида ўтказилган “Энг яхши  
IT марказ” номинацияси ғолиби бўлди. Бу ҳам 
саъйҳаракатларимиз самараси деб биламиз.   

Марказда ёш доираси чекланмаган. Ҳар 
бир қизиқувчи бемалол келиб, ўз билимини  

ошириши мумкин. Бунинг учун барча имкониятлар 
яратилган.  Шинам хоналарга эга марказ замона-
вий компьютер жиҳозлари, юқори тезликдаги ин-
тернет билан таъминланган. Марказда нафақат 
ёшлар, балки умумтаълим мактаби ўқитувчилари 
ҳам малака оширмоқда.

Президентимиз томонидан илгари сурилган 
бешта муҳим ташаббуснинг учинчи йўналиши 
дои расида 2021 йил якунига қадар Қашқадарё 
вилоятининг деярли барча шаҳар ва туманларида 
рақамли технологияларга асосланган ўқув мар-
казлари ташкил этилди. Буларда бугунга қадар 
7560 нафар ёш ўқишга жалб этилиб, барчасига 
ўқув курслари якунида сертификатлар топширил-
ди. Шунингдек, вилоятдаги мавжуд умумтаълим 
мактабларида рақамли технологиялар йўналиши-
да 625 та тўгарак ташкил этилиб, йигирма мингдан 
ортиқ ўқувчи машғулотларга жалб қилинган. 

Ёшларнинг ахборот технологиялари соҳаси-
даги стартап лойиҳаларини амалга ошириш учун 
зарур шартшароитлар яратиш мақсадида ўтган 
йили Қарши муҳандисликиқтисодиёт институ-
ти, Қарши давлат университетининг Шаҳрисабз 
шаҳридаги Педагогика институти ҳамда Тошкент 
ахборот технологиялари университети Қарши фи-
лиали ва вилоятдаги бошқа олийгоҳларда “инку-
бация марказлари” фаолияти йўлга қўйилди.

— Вилоятимизда IT соҳаси бўйича ишлар 
кўлами кенг, — дейди Ахборот технологиялари 
ва коммуникацияларини ривожлантириш вазир-
лиги Қашқадарё вилояти ҳудудий бошқармаси 

бошлиғи ўринбосари Шерзод Хўшимов. — Жум-
ладан, соҳани ривожлантириш мақсадида ҳозир-
га қадар бошқармамиз ҳамда вилоят ҳокимлиги, 
Ёшлар ишлари агентлиги вилоят бошқармаси 
ҳамкорлигида ёшларни дастурлаш ва IT соҳада 
стартап лойиҳаларга кенг жалб қилиш ҳамда қўл-
лабқувватлаш, улар ўртасида ўзаро тажриба ал-
машишни таъминлаш мақсадида 25 та кўриктан-
лов ўтказилди. Қатор кўргазмалар ташкил этилиб, 

фаол ва иқтидорли ёшлар рағбатлантириб бори-
лиши йўлга қўйилди. 

Хулоса қилиб айтганда, бугун рақамли техно-
логиялар ривожи борасида воҳада қатор амалий 
ишлар қилинди ва яқин вақтларда ўз самарасини 
бера бошлайди. Бунинг учун эса барча имконият-
лар мавжуд.   

  акбар раҲмонов,
“янги Ўзбекистон” мухбири

IT МАРКАЗЛАР: КЕЛАЖАК  БУГУНДАН  БОШЛАНАДИ
Бугун барча соҳаларда ахборот технологиялари жадал кириб келди. Бу эса ҳар бир 
соҳада фаолият юритаётган ходимдан ахборот технологияларини пухта ўрганишни 
тақозо этмоқда. Бунда жойлардаги IT марказларнинг ўрни катта бўлмоқда. 

рақс санъати Болаларнинг эстетик 
туйғуcини тарБиялаш, уларни гўзаллик 
дунёсига олиБ киришда, рангин туйғуларга 
ошно қилишда муҳим аҳамият касБ этади. 
Хореография инсоннинг ички олами, 
ҳис-туйғуларинигина эмас, Халқнинг 
тариХи, Бугуни ҳақидаги қарашларини ҳам 
ифодалай оладиган санъат деБ айта оламан.

2022 йил 10 сентябрь, 185-сон6

Ўзбекистон давлат хореография ака-
демиясида болалар рақслари бўйича 
тайёрланган амалий лойиҳа  Инновацион 
ривожланиш вазирлиги томонидан 
молия лаштирилганда жуда мамнун бўл-
дик. Зеро, бир неча минг йиллик тарихга 
эга ўзбек болалар фольклор рақслари-
нинг махсус ўрганилмагани соҳадаги бир 
қатор қийинчиликларга сабаб бўлаётган-
ди. Шунинг учун ҳам вазирлик томонидан 
берилган имконият болалар рақс санъ  
а тида ўзига хос тадқиқотлар яратилиши 
учун замин бўлиши зарур эди. Илмий 
гуруҳ тузиб, ишни бошладигу бу маса-
ланинг имтиёзидан кўра, масъулияти ба-
ландроқ эканлигини англадик.

Дастлаб Хоразм болалар фольклор 
рақсларини ўргандик. Ўзбекистон халқ 
артисти, Ўзбекистон давлат хореогра-
фия академияси “Санъат назарияси ва 
тарихи” кафедраси профессори Гавҳар 
Матёқубова ёрдамида “Хоразм болалар 
рақс номларининг ўзбекча — русча — 
инглизча изоҳли луғати”нинг электрон 
дастурини яратдик. Унга Адлия вазирли-
ги ҳузуридаги Интеллектуал мулк агент-
лигининг гувоҳномаси берилди. 

Лекин булар ҳали жуда кам эди. Режала-
римизни амалга ошириш мақсадида Сир-
дарёга йўл олаётганимизни эшитган баъзи 
ҳамкасбларимиз юзида ним табассум пай-
до бўлди. “Болалар фольклор рақсларини 
ўрганмоқчи бўлсангиз, ана Сурхондарёнинг 
Бойсунига ёки Наманганнинг Косонсойига 
боринг. Сирдарёда мабодо болалар рақси 
бўлса ҳам кўчирма рақслардан иборат” де-
ган фикрлар ҳам айтилди.  

Сирдарёга сафаримиз вилоят мада-
ният бошқармасидан бошланди. Кираве-
ришда чекка ҳудудларда маънавиймаъ-
рифий тадбир ўтказиш мақсадида 
сафарга отланган ёш санъаткорларни 
кўриб, қувониб кетдик. 

Бошқарма бошлиғи Бекзоджон Исма-
тов бизни Сирдарё вилояти мусиқали дра-
ма театрининг таъмирдан чиққан муҳта-
шам биносига бошлади. Пойтахтнинг энг 
нуфузли театрлари билан бемалол белла-
ша оладиган ёруғ ва ҳашаматли зал, фойе 
ва йўлаклар дид билан безатилган. 

— Ҳазрат Навоий “Эл поясин англай 
десанг асрорини бил, Кўнглидаги муд-
даосин билай десанг изҳорини бил” де-
ганларида минг карра ҳақ эди, — дейди 
суҳбатдошимиз. — Президентимиз бар-
ча соҳадаги ислоҳотларни халқ қалбига 
йўл топишдан, одамлар, хусусан, ёшлар 
билан доимий ва самарали мулоқот ти-
зимини йўлга қўйишдан бошлагани биз 
учун дастуруламал бўлди. Ҳозир сизлар 
учратган ижодий гуруҳ ҳам элнинг кўнг-
лига йўл топиш, байрам табрикларини 
изҳор қилиш учун олис қишлоқларга 
чиқиб кетди. Бизнинг буюк алломаларга 
бешик бўлган заминимиз моддий ва но-
моддий бойликларга жуда бой. Нисбатан 

ёш вилоят ҳисобланган Сирдарёнинг 
ўзига хос тарихи, бой маданий мероси, 
урфодат, анъана ва қадриятлари мав-
жуд. Энг қадимий шаҳарларимиздан 
бири Ховос ҳисобланади. Унинг қадимий 
тепалигида олиб борилган илмий изла-
нишлар, археологик қазишмалар воҳа-
миз камида 2500 йиллик тарихга эга эка-
нидан далолат бермоқда. “Ховос тепа” 
2018 йилда ЮНЕСКО маданий ёдгор-
ликлари рўйхатига киритилди. Энг кўҳна 
маданиятимиз ва адабиётимиз, мусиқа 
ҳамда рақс санъатимизнинг илк илдиз-
лари ҳам айнан Ховос билан боғлиқ. 
Аждодларимиздан бизгача етиб келган 
нодир рақс санъатимизни тарғиб қилиш, 
уни жаҳон миқёсида танитишга имкони-
ят яратилмоқда. Уларнинг борларини 
бо йитиш, йўқолиб бораётган намунала-
рини қайта тиклаш, янгиларини кўпайти-
риш энг муҳим вазифаларимиздан. 

Бу борада Гулистон шаҳридаги  
1мусиқа ва санъат мактаби ўқитувчиси 
Барно Холиқованинг фаолиятини кўп-
чиликка ибрат қилиб кўрсатиш мумкин. 
Айниқса, фольклор рақсларининг сеҳрли 
кучини, жозибасини, улуғворлигини ёшла-
римизнинг онгу шуурига етказиб бера олиш 
зарур. Энг муҳими, мамлакатимизнинг бар-
ча вилоятлари каби Сирдарёда ҳам санъ-
атнинг ҳамма турлари қаторида фольклор 
рақсларини саҳналаштириш, қайта тиклаш 
ва ривожлантириш борасида кенг кўламли 
изланишлар олиб борилмоқда.

“Сирдарё саватлари” ҳақида эшит-
ганимиз бор эди. Бошқарма бошлиғи 
ўринбосари Шуҳратжон Баратов ҳамроҳ-
лигида Барнохон Холиқова фаолият 
кўрсатаётган мусиқа ва санъат мактаби 
томон йўл олдик. Опани иш устида уч-
ратдик, “Янги композиция тайёрлаяп-
миз”, деди у жилмайиб. 

Сирдарё насимлари бежиз Гулистон 
томон етакламаган экан. Бугун дунё-
ни кезиб юрган “Сирдарёнинг саватчи 
қизлари” композицияси аслида “Сават 
тўқиш” болалар фольклор рақси замири-
да пайдо бўлганини айтишди. 

Республика халқ таълими аълочиси, 
42 йиллик тажрибага эга рақс ўқитувчиси  
ва моҳир балетмейстер, ўзбек миллий 
рақс санъати ривожига муносиб ҳисса  

қўшиб келаёган педагогхореограф Бар-
нохон Холиқовани Сирдарё рақс макта-
би асосчиларидан бири десак, муболаға 
бўлмайди. У санъатсевар ёш авлодга 
ушбу санъат сирларини ўргатиш ба-
робарида уларнинг навқирон қалбида 
нафосат ва яхшиликка, гўзаллик ва эз-
гуликка муҳаббат уйғотмоқда. Ўқувчила-
ри  вилоят, республика ҳамда халқаро 
миқёсдаги кўриктанловларда мунтазам 
иштирок этиб, йиллар давомида юқори 
ўринларни қўлга киритишлари ҳар сафар 
унинг қувонч ёшларига сабаб бўлади... 

Саватчи раққосалар турли миллат-
га мансуб. Ўзбек, тожик, татар, турк, 
озарбайжон, рус, корейс қизлари худди 
опасингиллардек бир хил меҳр ва нафо-
сат билан миллий рақсларимизни ижро 
этади.

Ўзбекистон давлат хореография ака-
демияси ректори, профессор Шуҳрат 
Тўхтасимов мазкур соҳанинг ёш авлод 
маънавияти ва маданияти шаклланиши-
даги аҳамиятини шундай изоҳлайди:

— Рақс санъати болаларнинг эстетик 
туйғуcини тарбиялаш, уларни гўзаллик 
дунёсига олиб киришда, рангин туйғу-
ларга ошно қилишда муҳим аҳамият касб 
этади. Хореография инсоннинг ички ола-
ми, ҳистуйғуларинигина эмас, халқнинг 
тарихи, бугуни ҳақидаги қарашларини 
ҳам ифодалай оладиган санъат деб айта 
оламан. Жумладан, кўҳна ва янги тарих 
саҳифаларида пайдо бўлган Наврўз ва 

Мустақиллик байрамларидаги тантана-
ларда кўпроқ халқ орзуумид лари, тари-
хи, бугуни намоён бўлади. Биз санъат 
орқали эзгу мақсадларимиз, интилишла-
римизни халққа етказишга ҳаракат қила-
миз. Келинг, фик римни мисоллар билан 
тўлдиришга ҳаракат қиламан. Шу танта-
налардаги болалар дастурида Гулистон 
шаҳридаги “Сирдарё ғунчалари” даста-
сининг фольк лор рақслари кўпчиликнинг 
эътиборини тортиб келмоқда. Айниқса, 
уч қисмдан иборат “Сават тўқиш” фольк
лор рақсида ибтидоий даврлардаги 
меҳнат жараёни, миллий қадриятлари-
миз, ўзбек халқининг инсонпарварлиги, 
бағрикенглиги болаларча беғубор туйғу-
лар уйғунлигида тараннум этилади. Та-
ниқли балетмейстер Барнохон Холиқова 
саҳналаштирган “Саватчи қизлар” рақси 
бугун дунё кезмоқда. Ҳар бир санъат 
тури аввало, маънавий таъсир кўрсати-
ши билан бирга, эстетик завқ ва  кайфият 
улашади. Барнохон собиқ талабамиз. 
Академиямизда “Маҳорат дарси” ўтиб 
туради. Ҳозир талабаларимиз унинг кў-
магида “Саватчи қизлар”нинг янги вари-
антларини яратиш борасида изланиш 
олиб бормоқда. Хорижда ҳам “Сават 
тўқиш” ва “Саватчи қизлар” рақсларига 
қизиқиш катта. Демак, унинг ҳаётсевар-
лик, меҳроқибат, яхшилик ва эзгулик 
каби умуминсоний туйғуларни ҳамда 
ўзбек халқининг меҳмондўстлигини 
кенг тараннум этиши турли халқлар ва  

миллатларнинг дўстлиги, бирдамлигини 
янада мустаҳкамлашга хизмат қилади.

Дарҳақиқат, болалар оммавий 
рақсларини саҳналаштириш ниҳоятда 
мураккаб жараён. 20172018 йиллар-
да  “Камалак юлдузлари” болалар ижо-
диёти кўриктанловининг республика 
босқичида “Сирдарё ғунчалари” дастаси 
ғолиб бўлди. 2018 йил фольклор рақс 
композицияси билан “Бойсун баҳори” 
халқаро фольклор фестивалида 3ўрин-
ни,  Навоий шаҳрида “Нурли наволар” 
халқаро фольклор фестивалида 1ўрин-
ни, Тошкент шаҳрида “Ансамбллар 
кўриктанлови” республика босқичида 
санъат мактаби рақс синфи ўқувчилари 
учун саҳналаштирилган “Шўх қизчалар” 
рақси 1ўринни, 2019 йил Қирғизистонда 
бўлиб ўтган “Иссиқкўл истеъдодларни 
чорлайди” халқаро болалар фестивали-
да “Саватчи қизалоқлар” рақси 2ўринни 
эгаллади. 

Барнохон Холиқованинг саъйҳара-
кати билан 2019 йилда бешта ташаб
буснинг биринчи йўналиши асосида 
болалар рақс санъатига қизиқиш уйғо-
тиш мақсадида Гулистон шаҳар Шодлик 
маҳалласида “Шодлик” болалар рақс  
тўгараги ташкил этилди. 

— Инсониятга маънавий озуқа, эсте-
тик завқ, руҳий таскин берувчи миллий 
рақслар умрбоқий қадриятлар, асрий ор-
зуларнинг тасвирий ифодасидир, — дей-
ди Ўзбекистон халқ артисти, профессор 

Гавҳар Матёқубова. — Улар ёш авлодни 
миллий ғурур, ўтмиш ҳақиқатларига қи-
зиқиш, юрт тарихига муҳаббат руҳида 
улғайтиради. Болалар рақс таълимида 
устознинг шогирдлари билан мулоқоти 
нафақат жонли, балки теран ва таъсир-
чан, ҳаққоний ва ишонарли, бетакрор ва 
руҳлантирувчи бўлсагина ўзининг чина-
кам самарасини беради. Буюк ипак йўли 
карвонлари элларни бирбирига боғлаб, 
савдосотиқ ривожига хизмат қилишдан 
ташқари, ҳунармандлик, урфодат ва 
қадриятларни ҳам тарғиб қилган. Бу кар-
вонлар Амударё ва Сирдарё оралиғи-
даги эзгулик кўприклари ҳисобланиб, 
дунёнинг азим уммонларига турфа маҳ-
сулотлар билан бир қаторда, санъат ва 
маданият намуналарини ҳам ёйган.

Барнохон Холиқова ўз изланишлари, 
тинибтинчимаслиги туфайли қадим 
Сирдарё этакларида яшаган халқлар 
ижодиёти, рангбаранг асарларининг 
моҳияти, ижро йўналишини сайқал-
лаб, янги босқичга олиб чиқди. Халқона 
миллий рақсларни замонавий усул ва 
услуб лар билан такомиллаштирди. Ҳар 
бир яратилган рақс улуғ аждодлари-
миздан мерос, табаррук заминимизни 
мадҳ этиши, эзгуликка чорлаши, дўст-
лик ва қардошликка ундаши, кичкин-
тойлар қалбида эстетик завқ уйғотиши 
лозим. Гуруҳда 34 ёшли кичкинтойлар 
ҳам бор. Рақс санъати орқали уларнинг 
кўнглида яратувчанлик ва бунёдкорлик, 

гўзаллик ва нафосат туйғуларини уйғо-
тишига ишонади. 

“Сирдарё наволари” ашула ва рақс 
ансамбли қошида ташкил этилган “Сир-
дарё ғунчалари” болалар рақс даста-
сининг ютуқлари рўйхатини давом эт-
тирадиган бўлсак, 2016 йилда Тошкент 
шаҳрида бўлиб ўтган “Виктория” халқаро 
танловида саватчи қизалоқлар “Сумалак 
сайли” рақси билан мутлақ ғолибликни 
ҳамда мазкур танловда доимий иштирок 
этиш имкониятини қўлга киритди. 2017 
йилда “Истеъдод” халқаро кўриктан-
ловида Наргиза Назарова якка рақс бў
йича 2ўринни ҳамда Болгарияда бўлиб 
ўтган халқаро рақс фестивалига йўллан-
мани қўлга киритган бўлса, Ҳуснидахон 
Абдусаломова Россия Федерацияси-
нинг Сочи шаҳрида ўтказилган танловда 
“Қўғирчоқ” рақсини ижро этиб, 2ўринни 
эгаллади. 2021 йил май ойида Евро
осиё рақс академияси ташаббуси билан 
Америка  Қўшма Штатларида бўлиб ўт-
ган дунё рақслари фестивалида ўзбек 
рақс санъатини дунёга тарғиб қилишдаги 
фидойилиги ва жонкуярлиги учун “Рақс 
санъати устаси” номинацияси билан тақ-
дирланган. 

2016–2019 йилларда Хитой ва Таи-
ланд давлатларида 20 дан ортиқ мам-
лакат иштирокида бўлиб ўтган Халқаро 
санъат фестивалларида “Саватчи қиз-
лар” олий ўринга муносиб кўрилди. Улар 
2022 йил 19–30 март кунлари Туркиянинг 
Бурса шаҳрида, Халқаро TURKSOY таш-
килоти ташаббуси билан ўтказилган Нав
рўз байрами тантаналарини “Буюк ипак 
йўлида бораётган карвон” деб номланган 
театрлаштирилган рақс композициясини 
бошлаб берди. Сирдарёлик раққоса қиз-
лар сават орқали халқлар орасида меҳр 
ва оқибатни боғловчи карвоннинг боши-
да дунёга тинчлик тилаётган, қутбарака 
олиб бораётган аёл образини яратди. 
Байрам дастурида “Сут соғувчи қиз”, “Ги-
лам тўқувчи қизлар”, “Қиз узатиш” каби 
фольклор рақсларимиз ижро этилганида 
томошабинлар болалар ёнига келиб, Ўз-
бекистоннинг тарихий шаҳарлари, урфо-
датлари ҳақида кўплаб саволлар берди. 

Моҳир балетмейстер томонидан 
саҳналаштирилган Мумтоз рақслар, 
фольклор композициялари Россия, 
Франция, Италия, Испания, Швейца-
рия, Малайзия, Корея, Хитой, Тожикис
тон, Индонезия, Ҳиндистон,  Таиланд, 
Туркия, Қозоғистон, Қирғизистон каби 
давлатларнинг нуфузли саҳналарида 
қайтақайта намойиш этилиб, хорижлик 
томошабинлар олқиши ва муҳаббатига 
сазовор бўлди. 

Барнохон Холиқова ўз сўзини бир 
 ривоятни эсга олишдан бошлади: 

— Айтишларича, узоқ сафарга от-
ланган бир ҳунарманд йўлда бир оз 
дам олиш мақсадида Сирдарё қирғоғи-
да тўхтайди. Зилол сувдан қониб ичган 
йўловчининг кўз ўнгида сирли манза-
ра пайдо бўлади. Ложувард осмон гўё  
ўйноқи тўлқинлар билан туташиб кет-
ган, оппоқ булутлар ҳамда камалак жи-
лоси ажиб гўзалликни акс эттирарди. 
Табиат нинг қўли билан чизилган сеҳр-
дан ҳайратга тушган ҳунарманд хур-
жунидан бўёқларини олиб, Сирдарё 

мавжларида кўринган гул ва нақшларни 
матога кўчиради. Кейин уни хонга олиб 
боради. Бетакрор рангларга мафтун 
бўлган хон бу гўзалликни “Атлас” деб 
номлайди. Шундан кейин хон саройида 
рангбаранг матодан либос кийиш урф 
бўлади. Оддий фуқаролар эса оқ тусли 
атласдан фойдаланишади. Шу тарзда 
рангли мато “хонатлас” номини олади 
ва жуда тез  оммалашади. Кўпчилик бу 
ривоятни атлас макони Марғилон билан 
боғлайди. Лекин мен болалигимда атлас 
либосларини яхши кўрадиган бувимдан 
аслида Сирдарё деб эшитганман. Шу-
нинг учун биз “Саватчи қизлар” рақсида 
асосан, ёрқин атлас ва оқ рангли адрас 
либослардан фойдаланамиз. Биз сават 
образида ўзбек халқининг энг олижа-
ноб фазилатларини кўрсатишга ҳаракат 
қиламиз ва уни тобора бойитиб боряп-
миз. Келажакда “Лазги” туркумлари каби 
 “Саватчи қизлар”нинг туркумини яратиш 
ниятидамиз. 

Президентимизнинг 2020 йил 4 фев-
ралдаги “Миллий рақс санъатини янада 
ривожлантириш чоратадбирлари тўғри-
сида”ги қарорига биноан, Мукаррама 
Турғунбоева номидаги “Баҳор” давлат 
рақс ансамблининг қайта тикланиши 
маданиятимиз ва санъатимиз тараққиё
тида муҳим ҳодиса бўлди. Бизнинг 
репертуаримиздан ҳам устоз саҳна-
лаштирган лирик рақслар ўрин олган. 
Фарғона — Тошкент йўналишидаги кўп-
чилик рақсларни қизларимизга катта 
иштиёқ билан ўргатамиз. Сирдарёлик 
раққоса қизлар севиб ижро этадиган 
“Роҳат”, “Тановар”, “Жонон”, “Дилхирож” 
рақсларида миллийлигимиз, ўзлигимиз 
акс этган. М.Турғунбоева номидаги “Ёш 
раққосалар” танловининг республика 
босқичида шогирдларимиздан Наргиза 
Бектемирова 1ўринни, Назокат Абдумў-
минова, Дилобар Жумабоева 2ўрин-
ни, Саида Раззоқова, Умида Аминова 
3ўринни эгаллашди.

Тараққиёт сари дадил одимлаётган 
ҳар бир давлат тарихга назар ташлаб, 
миллий урфодатлар, қадимий анъана-
лар, бетакрор қадриятларни ўрганишга 
ва асрабавайлашга интилади. Бу бо-
рада миллий рақс санъатининг ўрни ва 
аҳамия ти беқиёс. Ўсиб келаётган ёш 
авлод қалбида аждодларимиз қолдир-
ган маънавий мерос, илмий кашфиёт-
лар билан фахрланиш, уларнинг онгу 
шуурида миллий ўзлик ва миллий ғурур 
туйғуларини юксалтиришда фольклор 
қўшиқрақсларини ҳеч нарса билан тенг
лаштириб бўлмайди.

Ўзида тарихий ва замонавий руҳни му-
жассамлаштирган Сирдарёнинг  “Саватчи 
қизлари” ўзбек халқи меҳмондўстлиги, 
бағрикенглиги ва муҳаббатининг рамзи 
сифатида дунё кезмоқда. Барнохоним-
нинг барно қизлари ўзларининг атлас 
либосдаги дилни яйратгувчи рақслари, 
жозибали табассумлари билан турли 
миллат ва элатларга завқ улашиб, улар-
нинг меҳр ришталари янада мустаҳкам-
ланиши учун ҳисса қўшмоқда. Муҳими, 
сеҳрли воҳанинг сирли саватлари Учинчи 
Ренессанс пойдеворини яратаётган Янги 
Ўзбекистоннинг умуминсоний қадриятла-
ри кўламини  кенгайтирмоқда.

Ҳулкар Ҳамроева,
филология фанлари доктори, Ўзбекистон давлат 
хореография академияси доценти

Сирдарёнинг
сеµрли “сават”лари


